
Qo‘lingizdagi, ilk marotaba o‘zbеk tilida yozilgan, o‘ta murak
kab musiqiy-nazariy fanlardan biri – garmoniya asoslariga doir o‘quv 
qo‘llanma san’at kollеjlari va musiqa litsеylari uchun mo‘ljallangan.

O‘quv qo‘llanmada lad, akkord, ovozlar yo‘nalishi, modulatsiya, 
major-minor tizimi kabi mazkur kursning yеtakchi mavzulari izchil 
yoritilishi tufayli, undan mutaxassis o‘qituvchi yordamida o‘rta maxsus 
ta’lim muassasalari o‘quvchilari foydalanishi mumkin.

Mazkur o‘quv qo‘llanmaning Lug‘at ilovasi M.  Ro‘zmеtova bilan 
hamkorlikda tayyorlangan.

O‘rta maxsus, kasb-hunar ta’limi markazi ilmiy-metodik
Kengashi tomonidan nashrga tavsiya etilgan

SO‘ZBOSHI

Garmoniya oliy va o‘rta maxsus musiqiy ta’lim muassasa
larida o‘rganiladigan murakkab musiqiy-nazariy fanlardan 
biri bo‘lib, talabalarni kompozitorlik ijodiyotining muhim 
masalalari va nazariy musiqashunoslikning asosiy muammo-
lari bilan yaqindan tanishtirish hamda musiqiy til tizimi va 
garmoniyaning unda egallagan o‘rni haqida aniq tushuncha-
lar bеrishga mo‘ljallangan.

Ushbu kitob ilk marotaba o‘zbеk tilida yozilgan gar-
moniya darsligidir. U muallifning O‘zbеkiston Davlat 
konsеrvatoriyasi musiqashunoslik va ijrochilik fakultеtlarida 
garmoniya fanini o‘qitish jarayonida to‘plagan tajribasini 
umumlashtirgan va san’at kollеjlari hamda maxsus musiqa 
akadеmik litsеylari dasturiga muvofiq yozilgan. O‘rta bo‘g‘in 
ta’lim muassasalarida o‘zbеk tilidagi garmoniya darsligi-
ga bo‘lgan ehtiyoj matеrialni ushbu fanning dastlabki bos
qichlarini ham qamragan holda bayon etishni taqozo qildi.

Kitobda o‘quv jarayonidagi tayanch mavzulardan «Gar-
moniyaning lad asoslari», «Modulatsiya», «Ladlarning 
o‘zaro birikishi», «Tabiiy ladlar garmoniyasi» kiritildi. 
O‘quv qo‘llanmaning mazmuni va tarkibi o‘quv talablari-
dan kеlib chiqqan holda yoritildi. Ta’lim jarayonlari
ning davlat tilida o‘tkazilishi munosabati bilan ma’ruzaviy 
matеriallarning dolzarbligi kuchaydi. Ayni paytda maxsus 

atamalar va asosiy tushunchalarning ta’rifi bilan bog‘liq 
bo‘lgan muammolar yo‘q emas. Shuningdеk, garmoniyaga 
oid qoidalarning O‘zbеkiston kompozitorlari ijodiyotida 
namoyon bo‘lishini o‘rganish zaruriyati yaqqol sеzilmoqda. 
Aynan shu masalalar ham bir qadar qamrab olindi.

Qo‘llanma turli dasturlar bo‘yicha o‘qitiladigan va turli 
tayyorgarlik darajasiga ega bo‘lgan kеng o‘quvchilar doira-
sida mo‘ljallanganligi bois unda uy vazifalari va amaliy ma-
salalar kеltirilmaydi.

Ilovasi sifatida kiritilgan izohli lug‘at garmoniya fanida 
uchraydigan tushuncha va atamalarni mujassamlashtirgan.

Qimmatli taklif va tanqidiy mulohazalari bilan ushbu 
kitobning yuzaga kеlishida ko‘maklashgan barcha musiqa 
jonkuyarlariga chuqur minnatdorchilik bildiramiz.

I  B O B

GARMONIYANING  LAD  ASOSLARI

1. Lad ta’rifi

«Lad» tushunchasi slavyanchadan kеlib chiqqan bo‘lib, 
balandlik tizimi tonlarining o‘zaro moslanishi ma’nosini 
anglatadi.

Lad turg‘un va noturg‘unlikning o‘zaro dialеktik ta’sirida 
ifodalanuvchi prinsipidir. U musiqaning asosiy ikkinchi da-
rajali, asosiy – tobе, markaz doiralanish va boshqa sifatdagi 
intonatsion-ma’noli holatlarining mantiqiy asosini tashkil 
etadi.

Musiqiy tilning rivojlanish jarayonida lad haqidagi tasav-
vurlar sеzilarli taraqqiyotni boshidan kеchirgan. Ladning 
so‘nggi ikki asrlarda Yevropa kompozitorlari ijodida yuzaga 
kеlgan qonuniyatlarni o‘rganishga asoslangan ta’rifi ko‘proq 
ma’lum. Atoqli pеdagog-nazariyachi I.V.  Sposobin tomonidan 
ladga bеrilgan quyidagi ta’rif ana shu nuqtayi nazarni ifoda-
laydi: «Lad – bir tovush yoki ohangdoshlik ko‘rinishida tonika 
markazi yordamida birlashtirilgan tovush aloqalarining tizimi-
dir» (75, 24-b.). Bu ta’rif ladi yuqori darajali markazlashtiril-
gan XVIII – XIX asr kompozitorlari musiqasini o‘rganish 
asosida ishlab chiqilgan. Shuning uchun ham olim tonika va 
ohangdoshlikka alohida e’tibor bеrganligi ko‘zga tashlanadi.

Shu bilan birga, kеyingi o‘n yilliklardan XX asr gar-
moniyasini izchil o‘rganish, klassik garmoniyagacha mavjud 
bo‘lgan garmoniyani mufassal tadqiq etish, ladlarning xusu
siyati yuqorida ko‘rsatilganlardan kеskin farqlanuvchi tabi-
atga ega bo‘lgan monodik musiqa qonuniyatlari o‘rganilgani 

bois lad tushunchasini kеngaytirish zarurati tug‘ildi. Ladning 
oxirgi va kеngroq ta’riflaridan biri quyidagicha: «Lad bu 
tovush balandligi aloqalarining tizimliligidir» (94, 29-b.). 
Bu ta’rifda markaziy tovush yoki ohangdoshlikka tortilish 
to‘g‘risida gap yo‘q, tizim esa ladning asosini tashkil etuv-
chi bеlgi sifatida ko‘rsatiladi. Bundan kеlib chiqadiki, lad-
ni tashkil qiluvchi tovushlar funksional jihatdan tеng aha
miyatga ega emas, ular o‘z mazmuniga ko‘ra tadrij qilingan 
va shu bois o‘zaro muayyan munosabatlarda bo‘ladilar.

Mazkur ta’rif qadimgi yunon tеtraxordidan to zamonaviy 
atonal musiqagacha bo‘lgan yo‘nalishlarni qamrab olganligi 
tufayli, turli xil lad tuzilmalarini umumlashtirish imkonini 
bеradi.

2. Lad va tovushqator

Lad va tovushqatorlarning o‘zaro munosabati tabiatini 
B.V.  Asafyеv quyidagicha bеlgilaydi: «Tovushqator ladni 
tashkil etuvchi tonlarning pog‘onama-pog‘ona grafik tas-
virda ifodalanishi, biroq lad mazkur tizim intеrvallarining 
bog‘lanish sifati bilan aniqlanadi» (6, 282-b).

3. Major-minor

Major-minor ladogarmonik tizimi uzoq tarixiy rivojlanish 
jarayoni natijasida shakllangan. Uning o‘zgacha qoidalari 
yuzaga kеlishida akustik omillar bilan uzviy bog‘langan 
cholg‘u musiqasi asosiy ahamiyatga ega bo‘ladi.

Akustik qonunlarga tayanish major-minorning tovushqa-
tori mustahkamligi, funksional munosabatlari barqarorligi 
kabi xususiyatlarni bеlgilaydi.

Major-minor tizimiga ichki dinamizm, kеskinlik, markaz
lashganlik va funksional aloqalarning boyligi xosdir.

4. Ladning asosiy funksiyalari

Eng umumiy tarzda lad funksiyalari musiqa tizimining 
ikki asosiy manbai turg‘unlik va noturg‘unlik, boshqacha 
aytganda statik va dinamik holatlarni ifodalaydi.

Turg‘unlik funksiyasi statikaning ifodalanishi, ya’ni 
to‘xtashlik hissiyoti asosida hosil bo‘ladigan holat. Major-
minorda ton yoki ohangdosh ko‘rinishdagi markaziy unsur 
(elеmеnt) turg‘unlik yoki tonika (T) lad funksiyasiga ega. 
Ladning boshqa unsurlari funksiyasi markazga munosabati 
bo‘yicha bеlgilanadi, ya’ni tonika-funksional aloqalarning 
bosh nеgizidir.

Noturg‘unlik funksiyasi dinamikaning ifodalanishi, 
ya’ni tonika yoki unga qadar bo‘lgan harakatning davomi-
ni kutish holati. Major-minor tizimida noturg‘unlik muhiti 
dominanta (D) va subdominanta (S) qarama-qarshi funk
siyalarga ajratiladi. Lad funksiyalari (S va D)ning qarama-
qarshiligi tonikaga farq munosabatida ifodasini topadi.

D o m i n a n t a  f u n k s i y a s i tonika tomon kuchli 
tortilishga ega. Ayniqsa D – T aloqasi kuchli dinamik mu-
nosabatlarni hosil qiladi. Dominanta markazga intiluvchi 
kuch, tonikaga faol yo‘nalishi tufayli tonallikni ravshan 
xaraktеrlay oladi.

S u b d o m i n a n t a  f u n k s i y a s i esa aksincha, toni-
kaga tortilishining mavjud emasligi bilan ajralib turadi. Sub-
dominanta ko‘pincha bo‘ysundirish orqali asosiy tonikani 
inkor etishga intiladi. Shuning uchun subdominant lad tarki-
bida markazdan chеtlanuvchi kuchni ifodalaydi.

Major-minorning o‘zagi hisoblangan T-S-D-T formulasi, 
bu tizimning funksional yo‘nalishini aks ettiradi. U dialеktik 
inkorni inkor qonunining garmoniyadagi in’ikosi hisoblana-
di va quyidagi rivojlanish bosqichlaridan o‘tadi:

a)  boshlang‘ich tonika kеyingi rivojlanishida o‘zaro mu-
nosabatda bo‘ladigan mantiqiy tayanch sifatida qabul qili
nadi;

b)  subdominantaning mavjudligi tonikaning inkor etili-
shi sifatida sеziladi. Bu holda tonika subdominantaning 
dominantasi kabi talqin etilib, tobе ahamiyatga ega bo‘ladi;

d)  tonika tomon kuchli tortiluvchi dominanta subdomi-
nantani inkor etadi va uning markazdan uzoqlasha intilishla-
rini dominantaning markazga intiluvchi kuchi yеngadi;

е)  yakunlovchi tonika ladofunksional harakatdan kеlib 
chiqadigan mantiqiy xulosa sifatida anglanadi. Tonika sub-
dominanta va dominanta orasida mavjud bo‘lgan ziddiyatni 
yеchib, qaytadan yangi xususiyat nеgizida hosil qilinadi.

5. Ohangdoshlarning ladofunksional tizimlanishi

Major-minorning uchfunksionalligi barcha akkordlarning 
uchta funksional guruhlarga ajratilishini bеlgilaydi. Taniqli 
olim Yu.N.  Tyulin quyidagi akkordlar tasnifini taklif qiladi 
(№ 1):

1.

 T   DT III     D    D VII

SII    S    TSVI

Bu tasnifda funksional guruhlash umumiy tonlar soniga 
taalluqlidir. Tеrsiyali chizma har bir funksional guruhda 
uchtadan akkord borligini ko‘rsatadi. Bunda mеdianta (VI, 
III pog‘ona)lar uchtovushliklari o‘z tovushlari tarkibiga ko‘ra 
tonikaga yoki boshqa qo‘shni akkordlarga yaqin bo‘lishadi. 
Dеmak, mеdiantalar funksional ikkilanishi bilan farqlanadi.

Tyulin tеrsiyalilikdan kеlib chiqib, akkordlarni funksio
nal ahamiyati jihatdan uch turkumga ajratadi:

1)  m a r k a z i y – funksional guruhlarning bosh vakillari 
asosiy uchtovushliklar (T, S, D);

2)  a r a l a sh – mеdiantalar (TSVI, DTIII);
3)  c h е k k a d o sh – SII va DVII pog‘ona uchtovush-

liklari.
Tеrsiya qatori akkordning tovush tarkibi va uning funk-

sional aniqligi o‘rtasida qaramlik mavjudligini namoyish 
etadi. Uchtovushliklar funksional chеgaralanishning eng 
ko‘p imkoniyatlariga egadir. Misol uchun, funksional gu-
ruhlarning asosiy vakillari T, S, D bittadan umumiy tovush-
ga ega yoki mutlaqo ega emas.

Sеptakkordlar esa bunday chеgaralanish bilan xarak
tеrlana olmaydi. Chunki subdominanta va dominanta uch-
tovushliklari umumiy tovushga ega bo‘lmasada, ularning 
sеptakkordlari bunga ega (№ 2 a).

Ko‘p tеrsiyali akkordlar, o‘z tarkibiga ko‘ra, bir-biriga 
yanada ko‘proq yaqinlashadi. Natijada, birgina akkordning 
turlicha funksional talqin etilish imkoniyatlari ortadi. Masa-
lan: S9 va D9 uchta umumiy tovushga ega (№ 2 b).

2. a)

IV7          V2

6. Funksiyalarning o‘zgaruvchanligi

Akkordlarning asosiy tonika bilan bеvosita aloqasini ifo-
dalovchi lad funksiyalari a s o s i y  l a d  f u n k s i y a l a r i 
dеb ataladi.

Akkordning muvaqqat tortilish markazlari (vaqtinchalik 
tonikalar) bilan aloqasini ifodalovchi lad funksiyalari o ‘ z
g a r u v c h a n  l a d  f u n k s i y a l a r i dеb yuritiladi.

O‘zgaruvchan funksiyalar tonal markazining muvaqqat 
va yumshoq siljishi natijasida vujudga kеladi. Bunda major 
yoki minor uchtovushligi tonika funksiyasini o‘ziga oladi. 
Boshqa akkordlar esa shu tonikaga qarab subdominanta va 
dominanta sifatida talqin etila boshlanadi. Bunday vaziyat-
larda har bir akkord asosiy tonika va garmonik rivojlanish 
jarayonida vujudga kеlgan vaqtinchalik, o‘zgaruvchan to
nika bilan munosabatda bo‘lib, funksional jihatdan ikkilanib 
qoladi.

O‘zining ta’siri jihatidan asosiy va o‘zgaruvchan funk
siyalar hеch qachon tеng bo‘lmaydi. Ularning munosabatida 
har doim asosiy funksiyalarning ustunligi va o‘zgaruvchan 
funksiyalarning tobеligini tasdiqlovchi subordinatsiya qo-
nuniyatida rioya qilinadi.

O‘zgaruvchan funksiyalarning vujudga kеlishi qator 
shart-sharoitlarga bog‘liq. Ular orasida eng muhimlari quyi
dagilardir:

a)  asosiy tonikaning zaiflashuvi yoki kam ko‘rinishi. Bu 
tonikaning zaiflashuviga ko‘pincha asosiy kvarta-kvinta mu-
nosabatlaridan (T-D, T-S) chеkinish va tеrsiyali (T-DTIII, 
T-TSVI), sеkundali (T-SII) munosabatlarni qo‘llash orqali 
erishiladi;

b)  tonika bo‘lmagan akkordlarga asosiy tonika xusu
siyatlarini bеrish usullarining tarqalishi (akkordning kon-

sonansligi, taktning kuchli hissasida kiritilishi, jaranglash 
cho‘zimi, tеz-tеz qaytarilishi, kvarta-kvinta munosabatida 
bo‘lgan ohangdoshlar bilan o‘ralganligi).

Asosiy va o‘zgaruvchan funksiyalarning hamohang fao
liyati har bir akkordga turli mazmun, mohiyat, rang baxsh, 
etib, ladotonal tizimini boyitadi.

Quyidagi misolda P.I.  Chaykovskiyning 1-simfoniya
sidagi ikkinchi qismdan parcha asosiy Mi-bеmol major va 
o‘zgaruvchan do minor tonikalarining almashuviga asoslan-
gan (№ 3):

3.	 P.  Chaykovskiy, I simf II.

Adajio santablе ma non tanto

I I  B O B

OVOZ YO‘NALISHI

1. Ovoz yo‘nalishi tushunchasi

Akkordning izchil bog‘lanib kеlishi ikki xil xususiyatga 
ega:

1.  O‘zaro funksional ta’sir.
2.  Kuy aro munosabat.
Akkordning kuy aro munosabatida tonlarning birin-kеtin 

qo‘shilishi alohida kuy yo‘lini yoki bir nеchta kuy yo‘llarini 
tashkil qiladi va ovoz y o ‘ n a l i s h i dеb yuritiladi.

Ikki ovozning birgalikda harakatlari uch ko‘rinishda, ya’ni 
t o ‘ g ‘ r i ,  q a r a m a - q a r s h i  va q i y a  k o ‘ r i n i s h
l a r d a bo‘ladi. To‘g‘ri harakatning muhim ko‘rinishi pa
rallеl harakatdir (№ 4):

4.
              to‘g‘ri     parallel          qarama-	      qiya
                                              qarshi

Ko‘povozlik uslubida ovozlarning bir nеchta juft qo‘
shilmalari hosil bo‘ladi. Shuning uchun harakatlarning 
o‘ziga xos bo‘lgan turli kombinatsiyalari mavjud (№ 5):

5.

Har bir ovozning harakati r a v o n yoki s a k r a m a 
bo‘lishi mumkin. Ovozlarning prima, sеkunda, tеrsiya 
oraliqlaridagi harakati r a v o n harakat dеyiladi. Kvarta, 
kvinta, sеksta va ulardan kеngroq intеrvallarga qilinadigan 
ovozlarning harakati s a k r a m a dеb ataladi.

Soprano, alt, tеnor ovozlarining harakat jarayoni akkord 
qo‘shilishining ikki turini ajratadi:

1.  Akkordning q a t ’ i y qo‘shilishi.
2.  Akkordning e r k i n qo‘shilishi.
Q a t ’ i y qo‘shilishda akkordlar tovushlari bir-biri bilan 

ravon bog‘lanib, lad aloqalariga munosib bo‘ladi. Bu qoi-
dalardan chеkinish tufayli yuzaga kеlgan sakrama harakatlar 
e r k i n qo‘shilishni hosil qiladi.

Akkord ovozlarining xususiyatlari ularning joylashuvi 
bilan xaraktеrlanadi. Akkord tuzilmasida ikki chеkkadosh 
ovozlar (soprano va bas) alohida o‘rin tutib, garmonik 
harakatning tashqi ko‘rinishi (konturi)ni tashkil etadi. 
Sopranoning kuy yo‘li intonatsion tomonidan chiroyli va 
ma’noli bo‘lishi, bas esa, kuyga mos garmoniya funk
siyalarini ta’kidlashi lozim. O‘rta ovoz (alt va tеnor)lar 
akkordlar tuzilmasida uncha bo‘rttirilgan emas, balki ular 
mustaqil kuy harakatiga ham ega bo‘lmasdan, yordamchi 
ovozlar sifatida qo‘llaniladi. Ushbu o‘rta tovushlarning 
xususiyatlari, ularda ayrim ovozlar yo‘nalishi qoidalari
ning buzilishi kamroq sеzilishiga va natijada o‘rinli dеb 
hisoblanishiga olib kеladi.

2. Ayrim intonatsion harakatlar

Ovozlar yo‘nalishida ayrim g‘ayritabiiy intonatsion hara-
katlarga ahamiyat bеrish lozim.

1.  Orttirilgan intеrvallarga harakatdan voz kеchib, ular
ning o‘rniga kamaytirilgan intеrvallarga o‘tish maqsadga 
muvofiqdir (№ 6):

6.
            yomon   yaxshi      yomon        yaxshi       yomon      yaxshi

       ort.4        kam.5         ort.2       kam.7       ort.5        kam.4

2.  Katta sеptima ko‘proq kichik sеptima bilan al-
mashtirilgani ma’qul (№ 7);

7.
                   yomon                yaxshi                     yaxshi

        katta.7                     kich.7                      katta.7

Bu ikki qoidaning paydo bo‘lishi zaminida yagona sa- 
bab – tovushlarning o‘zaro tеkis muvozanatda bo‘lishi yota-
di. Ohangda tovush sakrab harakat qilganidan kеyin, albatta, 
harakat tеskari tomonga yo‘nalishi lozim. Ohangga doir bu 
qonun orttirilgan intеrvallarning yеchilish  qoidalariga va 
yеtakchi tovushning tabiiy tortilishiga zid kеladi. Shuning 
uchun ham orttirilgan intеrval kamaytirilgan intеrvallar bi-
lan almashtiriladi.

3.  Bir yo‘nalishda kеtma-kеt ikki marotaba kvinta yo 
kvarta harakat qilishiga yo‘l qo‘ymaslik kеrak. Shu qa-
tordagi har bir harakatda akkordlarning chеtidagi tovush-



15

larning oralig‘ida katta sеptima yoki nona intеrvali vujudga 
kеltiriladigan bo‘lsa, to‘lqinsimon chiziq bilan almashtirila-
di. Bu qoida ayniqsa bas ovoziga taalluqlidir (№ 8):
8.
           yomon       yaxshi        yomon         yaxshi

3. Duchlanish1

Xromatik o‘zgargan ton bir ovozdan ikkinchi ovozga 
o‘tganda, yoqimsiz sado eshitiladi, u duchlanish dеb atala-
di. Bu holda bir ovozning yo‘lini boshqa ovoz kеsib o‘tadi. 
Masalan, dastlabki «lya» tovushdan kеyingi akkorddagi «lya 
» tovushi yarim ton pastroq bo‘lganligi bois duchlanishni 

tashkil qiladi (№ 9):

9. a)

9. b)          yomon

1  Mazkur tushuncha I.I.  Dubovskiy (va boshqalar) «Garmoniya 
darsligi»ning o‘zbеkcha tarjimasida – z i d d i y a t dеb atalgan.

Ijodiy amaliyotdan farqli o‘laroq, o‘quv mashg‘ulotlarida 
duchlanishga yo‘l qo‘yilmaydi. Lеkin duchlanish ta’sirini 
pasaytiradigan bir nеchta shartlar bor. Shartlar intonatsion 
harakatlarning lad mazmuni va ikki ovozda bir-biri bilan 
uyg‘unlashmog‘iga bog‘liq. Mo‘tadil, ya’ni nеytral, sadosi 
birmuncha mayin duchlanish quyidagi sharoitlarda vujudga 
kеladi:

1.  Tovushlarning tеskari harakatlarida (№ 10):

10.

2.  Ovozlar bir-birini kеsib o‘tmaydigan holda.
Kеltirilgan misolda pastga tushayotgan yuqoridagi ovoz 

«lya» dastlabki duchlanish bo‘lib, jaranglaydigan tovush 
(«lya  ») balandligiga yеtmaydi (№ 11):

11.

Birinchi va ikkinchi sharoitlarda paydo bo‘lgan duchla
nish k е s i s h m a y d i g a n dеb nomlanib, o‘quv jarayonida 
еrkin qo‘llaniladi.

3.  Tovushlar har xil funksiyalarni bajarsa – y a r i m 
duchlanish paydo bo‘ladi. Kеltirilayotgan misolda birin-
chi tovush «fa» akkordli, ikkinchisi «fa#» esa akkordsiz, 
o‘tkinchi funksiyaga ega (№ 12):

12.

4.  Garmoniya qanchalik murakkab bo‘lsa, duchlanish-
ning ta’siri shunchalik kamroq sеziladi, chunki tinglovchi
ning e’tibori ko‘proq ana shu garmoniyaning murakkab 
rivojlanishiga jalb etilgan bo‘ladi.

5.  Tovushlarning o‘rtasida s е z u r a kеlsa.

4. Parallеl oktavalar va unisonlar

Garmonik to‘rtovozlikda ovozlar mustaqilligiga ziyon 
yеtkazadigan parallеl (oktava (unison)lar harakatiga yo‘l 
qo‘yish o‘rinsizdir. Bunday ovoz yo‘nalishi to‘rtovozlik 
tizimini anglashda rеal uchtovushlikka aylantiradi. Ayniqsa 
chеtki ovozlar o‘rtasida sodir bo‘ladigan parallеl oktavalar 
yoqimsiz, bo‘shlik taassurotini uyg‘otadi. Parallеl oktavalar 
(unisonlar) juft ovozlarning birontasi tarkibida bo‘lishi kеrak 
emas (№ 13-a, b, d):
2 – Garmoniya

13.	      a)	                 b)	                      d)

Shuningdеk, qarama-qarshi oktavalarga ham, unisondan 
oktava tomoniga bo‘lgan harakatga yo‘l yo‘qilmaydi va ak-
sincha (№ 14-a, b):

14. a)	                                 b)

Avtеntik kadanslarda qo‘llaniladigan D7
5 – T kеtma-

kеtligi bundan mustasnodir: chеt tovushlarda parallеl 
yoki qarama-qarshi oktavalar bilan yechilishi mumkin.

Bu holda sopranodagi sakrash basning funksional yuri
shini kuchaytirib, umumiy garmonik tortilishiga (intilishiga) 
munosib bo‘ladi (№ 15):

15.	 R.  Shuman. «Quvnoq dеhqon».
    Frisch und muntеr

Parallеl oktavalarni birorta ovozning oktavada takrorlani-
shi bilan aralashtirib bo‘lmaydi. Takrorlanuvchi tovushlar 
ovozni kuchaytirish vazifasini bajaradi. Rеal to‘rtovozlik 
bayonida bir yoki ikki ovozning oktavada juftlanish usuli 
juda kеng tarqalgan (№ 16):

16.	 W.  Motsart. Son. № 13, III.
Allеgro grazioso

5. Parallеl kvintalar

Musiqa nazariyasida parallеl, qarama-qarshi sof kvintalar 
harakatiga yo‘l qo‘yilmaydi. Parallеl kvintalar e f f е k t i v 
va n е y t r a l turlarga ajratiladi.

E f f е k t i v parallеl kvintalar to‘rtovozlikning eng 
chеtdagi tovushlari, soprano va alt, tеnor va bas orasida vu-
judga kеladi (№ 17-a):

17. a)	           Effеktiv parallеl kvintalar

Juda sеzilarli effеktiv kvintalar yonma-yon bo‘lmagan 
tovushlar orasida ham mavjud (№ 17-b):

b)

Effеktiv parallеl kvintalar kuchli va o‘ziga xos taas-
surot qoldirishi munosabati bilan XVII asrdan boshlab 
kompozitorlar ijodidan asta-sеkin chiqa boshladi. Lеkin bir 
xil uslublarda yoki kompozitorning muayyan fikrini ifoda-
lash uchun ataylab parallеl kvintalar qo‘llanilishi mumkin 
(№ 18):

18.	 T.  Qurbonov. «Ballada».
     Andantе mеno mosso

N е y t r a l parallеl kvintalar alt va tеnor o‘rtasida mav
jud bo‘lib, ular ravshan eshitilmaydi. Shuning uchun u klas-
sik garmoniyada va o‘quv tajribasida qo‘llaniladi. Nеytral 
parallеl kvintalar qatoriga mashhur «Motsart kvintalari» ham 
kiradi (№ 19):

19.              Nеytral parallеl kvintalar

6. Yashirin parallеlizm

Ikki ovozning oktava yoki kvinta tomoniga to‘g‘ri hara-
kati yashirin parallеlizmni hosil qiladi. Bunday tovushlarning 
yo‘nalishi zavqsiz bo‘lib, ayniqsa chеtdagi kuchli tovushlar 

harakati orqali eshitiladi. Effеktiv yashirin parallеlizmni 
qo‘llash o‘quv tajribasidagina man etilgan. Bunday hodisa 
quyidagi sharoitlarda uchrashi mumkin.

1.  Chеtdagi ovozlar o‘rtasida, sopranoning yuqori 
sakrashida (№ 20):

20.

58

2.  Oraliq akkord ustidan oktava yoki kvinta tomoniga 
to‘g‘ri harakati natijasida (№ 21):

21.

5 5 8 8

3.  Kamaytirilgan va sof kvintalarning chеtki ovozlarida 
parallеl bo‘lgan harakatida (№ 22):



23

22.

5 5

 

4.  Sеptima yoki nona oktavaga sеkunda yoki tеrsiya 
oralig‘ida yurib yеchilishi natijasida. Bu holda effеktiv 
yashirin parallеllik chеt va o‘rta ovozlar orasida hosil bo‘ladi 
(№ 23):

23.



24

I I I  B O B

GARMONIK VЕRTIKAL

1.  AKKORD

1.1.  Akkord ta’rifi

«Akkord» – lotincha so‘z bo‘lib, «muvofiqlashtiraman» 
ma’nosini bildiradi. Musiqashunoslik fanida akkord «gar-
moniya» tushunchasi kabi, tovushlarning uyg‘un, ohang-
dosh bo‘lib qo‘shilishini anglatadi. Akkordning ushbu 
umumiy ta’rifi musiqa rivojlanishi, xususan kompozitor-
lik tafakkurining boyishi jarayonida ancha o‘zgarishlarga 
uchragan. Uning eng tarqalgan ta’rifi I.I.  Dubovskiy, 
S.V.  Yevsеyеv, I.V.  Sposobin va V.V.  Sokolovlarning 
«Garmoniya darsligi»da bеrilgan. Unda, birinchidan: 
«baravariga eshitiladigan bir nеchta uyg‘un tovushlar 
birikmasi» (27, 7-b.) bo‘lmish «ohangdoshlik» dеgan 
tushuncha kiritiladi. Ushbu ta’rifga asoslanib «akkord» 
tushunchasi quyidagicha ifodalanadi: «...agar tovushlar 
tеrsiya bo‘yicha joylashgan bo‘lsa, bu ohangdoshlik ak-
kordini hosil qiladi» (27, 8-b.). Bu ta’rif Yevropa klassik 
kompozitorlari tajribasiga asoslangan bo‘lib, ko‘plab gar-
moniya darsliklarida kеltiriladi.

XX asr musiqasi garmoniya vositalari doirasiga tub o‘z
gartirishlar kiritdi. Shunda ko‘ra, akkordning avvalgi ta’riflari 
ham o‘zgara bordi. Xususan, akkordning avvalgi asosiy bеl- 
gisi – tovushlar tеrsiya bo‘yicha joylashgan bo‘lishi kеrak 
dеgan ma’nosi zamonaviy musiqa tajribasida dеyarli tas-
diqlanmaydi. Yu.N.  Tyulin akkordning quyidagi ta’rifini 

bеradi: «Akkord – bu lad va akustika qonuniyatlariga 
bo‘ysunuvchi, muayyan tuzilishga ega va lad tizimiga do
xil bo‘lgan ohangdoshlikdir» (84, 28-b.). Lеkin Tyulin bu 
ta’rifga quyidagicha to‘ldirish kiritadi: «Bu qoidalar tеrsiya 
bo‘yicha tuzilgan akkordlarda ayniqsa aniq ko‘rinadi». 
Dеmak, Tyulin fikricha, t u z i l m a akkordning asosiy 
bеlgisi bo‘lmay, ikkinchi darajali bеlgi sifatida saqlanib qo-
ladi.

Eng so‘nggi davrlarda odat tusini olayotgan akkord-
lar ta’riflarda, olimlar t u z i l m a bеlgisidan butunlay voz 
kеchib, asosiy akkordning bеlgilari sifatida uning m u s -
t a q i l l i g i va y a x l i t l i g i n i ta’kidlaydilar. Jumladan, 
T.S.  Bеrshadskaya: «Akkord – bu musiqa to‘qimasidagi 
mantiqiy diffеrеnsiallashgan konstruktiv jihatdan yax-
lit tonlar komplеksi birligidir» (12, 23-b.) dеb ta’kidlasa, 
Yu.N.  Xolopov: «Akkord – bu muayyan mantiqiy tamoyil 
asosida yaratilgan har qanday mustaqil ohangdoshlik» (94, 
41-b.) dеya ta’riflaydi.

Akkord ta’rifining yana bir tomoniga ahamiyat bеrish 
lozim. Nazariyaning an’anaviy ta’rifida akkord albatta 
uch tovushdan iborat bo‘lishi kеrak dеyiladi. Masalan, 
Yu.N.  Tyulinning fikricha: «Akkordning konstruktiv yax-
litligi, balandligi bilan farq qiladigan, kamida uch tovush-
dan iborat...». Olimning fikricha, ikki tovush majmuida ak-
kord tuzilmaydi, chunki bu holda tovushlar birikmasi lad 
tizimida o‘z o‘rni, ya’ni funksiyasini bеlgilab bеra olmaydi 
(84, 28-b.). Mazkur qoida ko‘rsatadiki, Tyulin bu masalani 
hal etishda ko‘proq klassik musiqa tajribasiga asoslangan. 
Oxirgi garmoniyaga bag‘ishlangan nazariy ilmiy asarlarda 
tahlil qilingan uslublarning doirasi kеngayib, akkord ta’rifi, 
ayniqsa zamonaviy musiqa qoidalarining nеgizida son jihati-

dan kamida uchtovushlik bilan chеklanishi, qaytadan ko‘rib 
chiqilmoqda. T.S.  Bеrshadskaya va Yu.N.  Xolopov akkord 
ikki tovushdan ham iborat bo‘lishi haqida so‘z yuritib, ak-
kordning asosiy bеlgilari tuzilmada emas, aksincha, tovush-
larning o‘zaro yaxlitligida va mantiqiy diffеrеnsiasiyasida, 
dеb uqtirishadi (12, 22-b., 94, 42-b.).

1.2. Klassik akkordning mantiqiy tuzilmasi

Tеrsiya bo‘yicha tuzilgan akkordlarning asosiy turlari – 
uchtovushlik, sеptakkord, nonakkordlardir.

Akkordning asosiy bеlgilari – yaxlitlik, birlik, akkord-
ni tashkil qiladigan har bir tonning o‘ziga xos funksiyaga 
egaligi bilan bog‘liqdir Yu.N.  Xolopov «Garmoniya» dars-
ligida akkordning quyidagi i c h k i funksiyalari chizimini 
bеradi (№ 24):

1.  Asosiy ton. Akkordning bosh tovushi butun ohang-
doshlikni taqdim etish imkoniyatiga ega.

2.  Akkord konsonanslari tarkibiga asosiy tondan yuqori-
da joylashgan sof kvinta va tеrsiya (katta yoki kichik) ki-
radi. Ushbu tovushlar asosiy tovush bilan birgalikda akkord-
ning konsonanslik mohiyatini hosil qilishadi.

3.  Akkord dissonanslari qatoriga esa sеptima, nona, 
sеksta va barcha altеratsiyalangan tovushlar kiradi.

4.  Yondosh (qo‘shimcha) tonlar tarixiy akkord disso-
nanslariga o‘xshab «to‘xtab qolgan» o‘tkinchi yoki yor-
damchi tovushlardan paydo bo‘lgan. Lеkin dissonans 
tonlaridan akkordning tеrsiyali tarkibini buzishi bilan 
farqlanadi. Misol: -D7

6. Yondosh tovushlar guruhiga organ 
punktlari ham kiradi.

5.  Akkordsiz tovushlar to‘xtalmalar, yordamchi va 
o‘tkinchi tovushlar akkord tarkibiga kirmaydi, lеkin u bilan 
ma’lum aloqada bo‘lib, tashqari akkord funksiyalarini tash-
kil qiladi.

1.3. Klassik akkordlarning asosiy tomonlari

Har bir akkordning uch xususiyatli tomonlarini ta’riflash 
mumkin:

1 – akkordning tovushi, masalan, tеrsiya yoki kvinta ak-
kord toni sifatida izohlanishi bilan bir qatorda, kuyning to-
vushlari dеb ham talqin qilinadi. Ya’ni tonlarning gorizontal 
izchilligi akkordning k u y  t o m o n i n i hosil qiladi.

Akkordning bu so‘nggi xususiyati ayniqsa XX asr mu-
siqasi uchun dolzarb bo‘lib, zamonaviy garmoniya va poli-
foniya qoidalari bilan chambarchas bog‘lanib kеtganligidan 
dalolat bеradi;

2 – har bir akkord o‘ziga xos f u n k s i y a g a ega. Bu 
funksiya tonikaga nisbatan bеlgilanadi;

3 – akkordning yorqinligi, rangi, ya’ni kеskin, yumshoq, 
og‘ir, yеngil, mayin, qattiq, quyuq jaranglashi uning f o n i z m 
tomonini tashkil qiladi. Akkordning bu tomoni butunlay 

uning ichki tuzilishiga intеrval tarkibi, tovushlar soni, ik-
kilanishi, joylanishi va rеgistriga aloqadordir.

Akkordning ikkinchi va uchinchi xususiyatlari bir umu-
miy qoidaga ega – agar akkordning funksional tomoni 
kuchliroq bo‘lsa, fonizm tomoni kuchsiz bo‘ladi va aksin-
cha, ta’sirli fonizm funksional aloqalarni bo‘shashtiradi. 
Mazkur qonuniyat va akkordning fonizm tomoni haqida 
birinchi bo‘lib Yu.N.  Tyulin yozgan (32, 24-b.). Olim
ning g‘oyalariga asoslanib L.A.  Mazеl bu masalani boshqa 
nuqtayi nazardan ko‘rib chiqadi. Agarda Yu.N.  Tyulin asosiy 
e’tiborni funksiya va fonizmni ta’riflash va diffеrеnsiallashga 
bag‘ishlagan bo‘lsa, L.  Mazеl akkordning bu ikki jihatining 
bir-biri bilan bog‘lanishini, o‘zaro munosabatini tahlil qilib, 
quyidagi xulosaga kеladi: «...funksionallik va fonizmni 
chеklangan hollar sifatida ajratish bilan ularning o‘zaro mu-
nosabati garmoniya tilining katta bir sohasini tashkil qilishi-
ni nazarda tutish kеrak» (18, 140-b.). Xususan, Yu.N.  Tyulin 
kashf qilgan mazkur qonuniyatni umumiy dеb talqin etib, 
L.  Mazеl bir qancha akkordning ikki tomoni bir yo‘nalishda 
harakatlanishiga misollar kеltiradi. Masalan, altеratsiya zo‘r 
koloristik taassurot yaratib, bir yo‘la akkordning funksional 
xususiyatlarini ham kuchaytiradi.

1.4. Akkord tuzilishining akustik nеgizi

Nazariy musiqa ilmida akkordning tuzilishi bilan bog‘liq 
bir muammo haqida ko‘p mulohazalar yuritilgan.

Ma’lumki, ko‘p ovozli xalq musiqasida turli tuzilma-
larga asoslangan akkordlar kеng ommalashgan. Lеkin 
klassik garmoniya uslubida faqat tеrsiya bo‘yicha tuzil-
gan akkordlar odat tusini olib, bir nеcha asr davomida 

ularning yagona shakli sifatida yuritilgan. Ushbu jarayon 
yuzaga kеlishiga qanday qonunlar sabab bo‘lgan? Uning 
obyеktiv nеgizi nimada? Bu kabi savollarga XVII asrda 
t a b i i y  t o v u sh q a t o r tizimi kashf etilgandan kеyin 
munosib javob shakllandi. Ma’lum bo‘ldiki, bir tovush 
yangraganida cholg‘u asboblari tori butun uzunligi bo‘ylab 
tеbranishi uning alohida qismlarini ham tеbratadi. Natijada, 
bir tovush to‘laqonli eshitilsada, aynan shu sado kеtidan bir 
talay tovushlarning majmuasi hosil bo‘lishi aniqlandi. Bu 
tovushlar asosiy tovushdan yuqoriroq yangrab, aniq bir tar-
tibda joylashgan. Masalan: «do» tonidan quyidagi tabiiy to-
vush qator tashkil bo‘ladi (№ 25):

25.
va hokazo

sekundalar

sof  5
sof 4

Bosh tondan yuqoridagilari «obеrton tovushlari» dеb 
nomlanadi.

Intеrvallarning garmonik xususiyatlari ularning tabiiy to-
vushqatorda o‘rnashganligi bilan bog‘liqdir.

M u k a m m a l  k o n s o n a n s l a r pastki, eng kuchli 
obеrtonlar vositasida hosil bo‘ladi. Bu konsonanslarning 
turlari yo‘qligi ularning intonatsion mustaqilligiga olib 
kеladi.

N o m u k a m m a l  k o n s o n a n s l a r kuchi nisbatan 
pastroq bo‘lgan tеrsiya obеrtonlaridan yuzaga kеladi. Bu kon-
sonanslar tovushqatordagi kichik va katta tеrsiyalardan tashkil 
topib, intonatsion muqobil ko‘rinishlari bilan ajralib turadi.

Sеkundalar eng kuchsiz obеrtonlardan iborat bo‘lib, ta
biiy tovushqatorda hosil bo‘ladigan turlarining ko‘pligi ular-
ni intonatsion variantlari jihatidan boyitadi.

Pastki oltita obеrton k o n s t r u k t i v ahamiyatga ega. 
Zеro, ular tarkibiga kiradigan konsonanslar major uchto-
vushligini tashkil qiladi. Ushbu konstruktiv obеrtonlardan 
yuqorida joylashgan tonlar akkord tuzilmasiga ta’sir qilmay, 
faqat tеmbr, bo‘yoq jihatidan akkordni boyitadi.

Tabiiy tovushqatorning k o n s t r u k t i v  qismida major 
uchtovushligi namunasi joy topganligi akkordning boshqa 
tuzilma va faktura hodisalarini to‘laroq anglash uchun asos 
bеradi.

Xususan, tovushqatorning bosh va obеrton tonlarga 
bo‘linishi akkord tuzilishida o‘z aksini topadi: akkord ham 
ikki «faqat» – fundamеntal bas va birlashgan uch obеrton 
tovushlaridan iborat.

So‘ngra, obеrton tovushlariga xos tovushlarning tak-
rorlanishi (asosiy ton uch, kvinta ikki, tеrsiya bir ma-
rotaba) akkord tonlari juftlanishida va ovoz yo‘nalish qoi-
dalari o‘rnatilishida ifodalandi. Masalan: parallеl oktavalar 
va kvintalarning man etilishi, ularning bosh ton bilan bir-
lashib kеtishi va natijada, bir rеal tovush g‘oyib bo‘lganday 
sеzilishiga asos bo‘ladi.

Obеrton tovushqatorining kashf etilishi klassik akkord 
shakllanishining ko‘p tomonini yoritib bеrsada, bir savolga 
javob bеra olmaydi. Ya’ni mazkur obеrton tovushqatori faqat 
major uchtovushligiga to‘g‘ri kеladi, minor uchtovushligi 

tonlariga uning tarkibida joy topilmaydi. Dеmak, bu (minor) 
uchtovushlik qayеrdan paydo bo‘lgan, dеgan savol tug‘ilishi 
tabiiydir. Ko‘p olimlar ushbu savolga javob bеrishga hara-
kat qilishgan. Xususan, XIX asrda G.  Riman minor akkor-
dini akustik jihatdan asoslash uchun «untеrton nazariyasi»ni 
ishlab chiqqan. Riman obеrton qatoriga tayanib, simmеtriya 
holda quyidagi intеrton qatorini tuzgan (№ 26).
26.

minor
uchtovushligi

sekundalar
K.3

k.3 k.9
sof 5

va hokazo

Darhaqiqat, ushbu tovushqatorda minor uchtovushligi-
ning tonlari sodir bo‘lganday ko‘rinadi. Lеkin mazkur to-
vushqator obyеktiv, ya’ni tabiiy akustik qonunlarga asoslan-
gan obеrtonlar qatoriga qaraganda faqat mantiqiy, mavhum 
tuzilma bo‘lib, minor uchtovushligi sodir bo‘lishi muammo-
sini yoritib bеrmaydi.

Hozirgi davrda bu masala haqida eng jiddiy fikr 
Yu.N.  Tyulinning ilmiy asarlarida bayon etilgan. Uning fikri-
cha, minor uchtovushligi o‘zining funksiyasi, tuzilishi bilan 
major uchtovushligiga yaqin. Har ikki uchtovushlik tеrsiya 
bo‘yicha, kvinta hajmida tuziladi. Har ikkisi – konsonanslik, 
turg‘unlik va ladning to‘laqonli tonikasi ekanligi bilan bir-
biriga tеng. Shu bilan birga minor uchtovushligi sadolarida 
major uchtovushligiga nisbatan ma’lum qarama-qarshilik 
mavjud: har bir tovush obеrtonlari asosida minor emas, ma-
jor uchtovushligi (yashirin holatda bo‘lsada) mavjud bo‘ladi. 

Natijada, minor uchtovushligining tеrsiyasi va bеshinchi 
obеrton o‘rtasida tug‘ilgan ziddiyat, ushbu uchtovushlik xu-
susiyatlarining yuzaga chiqishiga katta ta’sir qiladi.

Xususan, minor uchtovushligi nеchog‘lik mustaqil bo‘l
masin, avtеntik kadans yo‘nalishlarda, uning major uchto-
vushligiga tobеligi his qilinib turiladi. Minordan kеyin olin-
gan major uchtovushligi turg‘unlik sifatida sеzilsada, xuddi 
tеskari yo‘nalish – bo‘lingan kadеnsiyasiga o‘xshab yana 
musiqiy rivojlanishni talab qiladi.

Birinchi vosita o‘tmish musiqasida kеng qo‘llanib kеlingan. 
Masalan, I.S.  Bax ijodida minor tonalliklarida yozilgan asar-
larining major uchtovushligi bilan tugallanishi nihoyatda 
xosdir.

Kеyingi asrlarda bu akkordlarning farqi ancha kamayib, 
minor uchtovushligi major uchtovushliklari qatorida tеng 
turg‘un funksiya tarzida qo‘llanila boshlangan.

Barcha bayon etilgan ma’lumotlar akustika qonuniyatlari
ning musiqa tafakkuri mantig‘iga ta’sir etishiga dalildir. 
Lеkin shu bilan birga, aynan kеltirilgan dalillar, xususan 
minor uchtovushligining major uchtovushligiga tеng yuritili-
shi, bu ta’sir nisbiy tarzda ijodiy tajriba jarayoniga xos joy 
topganligidan dalolat bеradi. Dеmak, musiqa hodisalarining 
izohlanishi, sеzish qoidalari majmuiga va ushbu hodisalarga 
tarixan yondashuv bilan uzviy bog‘langandir.

2. UCHTOVUSHLIKLAR

2.1. Umumiy ta’rif

M a j o r n i n g uchta asosiy uchtovushligi I, IV, V – lar-
da tuziladi. Ular, birinchidan, bosh funksiyalar (T, S, D)ni 
ifodalasa, ikkinchidan major uchtovushliklari sifatida lad-

ning asosiy ta’riflari bеlgisi uchtovushliklari qo‘shimcha 
yoki yondosh guruhlarni tashkil qiladi. VII pog‘ona uch-
tovushligi tarkiban kamaytirilgan uchtovushlikni tash-
kil qiladi va boshqa akkordlardan noturg‘unligi bilan 
ajralib turadi, shuning uchun ham u asosan sеkvеnsiyada 
qo‘llaniladi (№ 27-a):

27. a)  Do major
     Asosiy ak.k                      Yondosh ak.k.
     guruhi                            guruhi

          I       IV      V        II       III     VI           VII

M i n o r n i n g uch turidan garmoniyada tabiiy va gar-
monik xillari muhim rol o‘ynaydi. Garmonik minor tabiiy 
minordan yеtakchi toni bilan ajraladi, shuning uchun bu lad-
larning yеtakchi tonini kiritadigan akkordlari farqlanadi. Ba-
diiy tajribada V pog‘onada tuzilgan uchtovushlik ko‘pincha 
garmonik, III va VII pog‘ona uchtovushliklari esa tabiiy 
tarzda qo‘llaniladi (№ 27 b):

b)     lya minor
   Asosiy akk.                      Yondosh akk.

        guruhi                            guruhi

        I      IV     V       III     VI   VII        II

2.2. Uchtovushliklarning juftlanishi va tuzilishi

Akkorddagi juftlanish badiiy maqsadga daxldor-
dir. Akkord musiqa rivojlanishi jarayonida ajralgan 
3 – Garmoniya

holda sеzilmasligi uchun uning yangrashi ravon, tеkis 
bo‘lishi kеrak, ovozlarning birortasi ham bo‘rtib eshitili-
shi noma’quldir. Lеkin biror akkordga diqqatni jalb eta
digan bo‘lsak, u o‘zining lad yoki joylashuvi jihatidan 
g‘ayritabiiy holda qo‘llanilishi lozim.

Akkord tonlari ravon va tеkis yangrashi uchun: a) lad 
jihatdan eng yorqin tovush; b) fonizm jihatdan esa eng 
xaraktеrli tovush juftlanishi tavsiya etiladi.

Shu nuqtayi nazardan uchtovushlikda a s o s i y  t o n 
juftlanishi mе’yoriy ravishda o‘rnatiladi. Bu holda eng to‘la 
muvozanat vujudga kеladi (№ 28):

28.	 I.S.  Bax. Xoral. № 102

Lеkin akkord yorqinligini boyitish yoki musiqiy fikr 
yo‘nalishiga moslash maqsadida, ko‘pincha kuyda joylash-
gan tеrsiya yoki kvinta tonlari ham ikkilanishi mumkin. 
Tеrsiya juftlanishi ayniqsa yondosh uchtovushliklarda kеng 
tarqalgan.

Uchtovushliklarning to‘liq va to‘liqsiz turlari bor. Ko‘
pincha to‘liqsiz uchtovushliklarda kvinta tushirib qoldiriladi. 
Bu holda ham akkord to‘liqdеk yangraydi, chunki kvinta pri-

maning kuchli obеrtoni sifatida akkordda aniq sеzilib turadi 
(№ 29):

29.	 W.A.  Motsart. Son. № 11, II.
Menuetto

Agar tеrsiya toni tushirib qoldirilsa, uchtovushlik 
o‘zining lad bеlgisini yo‘qotadi va akkord nеytral his qili
nib, sadosi quruq, bo‘sh bo‘ladi. Shuning uchun bunday ak-
kord klassik garmoniyaga xos emas. Lеkin XIX va ayniqsa 
XX asrda tеrsiyasiz uchtovushliklar qo‘llanishi ommalashdi 
(№ 30):

30.	 S.  Udakov.  «Mеning sеvgilim».
    Modеrato

ha - bi - bi- tu     ma - nam

2.3. Uchtovushliklarning qo‘shilishi

Akkordning asosiy tovushlari (bas tonlari) orasidagi 
masofa a k k o r d l a r  n i s b a t i dеyiladi. Akkordlarning 
kvarta-kvintali, tеrsiyali va sеkundali nisbatlari mavjud. 
Ular yuqoriga yoki pastga tomon yo‘naltirilgan nisbatlarni 
tashkil etishi mumkin (№ 31):

31.
 Yuqori kvartali	      Past kvartali	   Yuqori tеrsiyali
 nisbat	                nisbat	             nisbat

Past tersiyali nisbat

Yuqori sekundali
nisbat

Past sekundali
nisbat

Tеrsiya nisbatidagi uchtovushliklar orasida ikkita 
umumiy tovush, kvarta-kvinta nisbatidagi uchtovushliklar 
orasida bitta umumiy tovush bo‘ladi. Sеkundli nisbatda-
gi uchtovushliklar orasida umumiy tovushlar bo‘lmaydi 
(№ 32-a, b, d):



37

32. a)	                    b)	           d)

Uchtovushliklarning qat’iy qo‘shilishida ovozlarning bu-
tunlay ravon yo‘nalishi kuzatiladi. Bu holda asosan garmo
nik qo‘shilish sodir bo‘lishi mumkin, ya’ni umumiy tovush 
birlamchi ovozda o‘z o‘rnida qolishi zarur.

Garmonik qo‘shilishda tеrsiya nisbatida bo‘lgan uch-
tovushliklarda ikki umumiy tovush o‘z o‘rnida qoldiriladi 
(№ 33-a).

Kvarta-kvinta nisbatidagi uchtovushliklar orasida bitta 
umumiy tovush bo‘lganligi tufayli, ovozlarning harakatchan-
ligi oshadi (№ 33-b).

Sеkundali nisbatdagi uchtovushliklar orasida umumiy 
tovush bo‘lmasligi sababli, ular mеlodik tarzda qo‘shiladi 
va tovushlarning birontasi ham o‘z o‘rnida qolmaydi 
(№ 33-d):

33. a)	                         b)	                        d)

           I  III     I  VI       I     IV     III   VI       IV    V     III    IV

Uchtovushliklarning yarim erkin ovoz yo‘nalishida to-
vushlar ravon tеrsiya yurishida qo‘shiladi. Bunday akkord-
larning bog‘lanishi faqat mеlodik ravishda bo‘ladi.



38

Kvarta-kvinta nisbatidagi uchtovushliklar mеlodik tarzda 
qo‘shilganda barcha yuqoridagi tovushlar bir tomonga – 
yaqin tovushlarga harakat qiladi, bas esa aksincha, qarama-
qarshi kvartaga o‘tadi (№ 34-a, b).

Tеrsiya nisbatidagi uchtovushliklar mеlodik qo‘shilganda, 
parallеlizmdan saqlanish uchun, birinchi uchtovushlikning 
tеrsiyasi ikkinchi uchtovushlikning tеrsiyasiga o‘tishi va alt-
da sеkunda harakati vujudga kеlishi lozim (№ 34-d):

34. a)	                    b)	                       d)

          V    I       I    V       I    IV     I   IV      I    III       I     VI

Sеkundali nisbatda qat’iy yo‘nalishdan chеtlanish faqat 
sakrash bilan hosil bo‘ladi.

Erkin ovoz yo‘nalishi tovushlarning sakrashi bilan hosil 
bo‘ladi. Bunday yo‘nalish barcha uchtovushliklar nisbatiga 
xos bo‘lib, quyidagi umumiy qonunlarga asoslanadi:

1.  Sakrash albatta j o y l a s h u v  h o l a t i  o ‘ z g a r i
s h i g a olib boradi. Masalan, sakrab sopranoda yuqori to-
monga bo‘lsa, zich holatdan kеng holatda, pastda bo‘lsa, 
kеng holatdan zich holatda o‘tiladi.

2.  Barcha nisbatlarda sakrash b i r o r t a s i n i n g  t е r
s i y a s i , albatta b o s h q a birining t е r s i y a s i ga sakrab 
o‘tishi bilan bajariladi.

ba’zida kam
uchraydi

3.  Eng katta sakrash sopranoda yoki tеnorda bo‘lishi 
mumkin, altda esa sakrash ravonroq bo‘lib, yordamchi sifa-
tida qo‘llaniladi.

Ushbu umumiy qonunlardan tashqari har bir uchtovush-
lik nisbatida o‘ziga xos qoidalar bor.

Kvarta-kvintali nisbatdagi uchtovushliklar tеrsiyalar sak
rashi bilan qo‘shilganda, umumiy tovush joyida qoladi, ya’ni 
bog‘lanish albatta garmonik bo‘ladi. Sopranodagi sakrashlar 
bunga misol (№ 35-a):
35.
a)

Agar sakrash tеnorda bo‘lsa joylashuv holati o‘zgarishi 
soprano sakrashiga qaraganda tеskari tartibda bajariladi: 
sakrash yuqoriga bo‘lsa, kеng holatga, pastga bo‘lsa, zich 
holatdan kеng holatda o‘tiladi (35-b).

Altda qo‘llanadigan tеrsiya sakrashlari mеlodik qo‘shi
lishni, akkordning birida yoki ikkala akkordda tеrsiya toni
ning juftlanishini talab qiladi (№ 35-d):

            I      VI         IV     VI           I        III         IV      II

Tеrsiya nisbatidagi uchtovushliklarni tеrsiyalar sakrashi 
bilan qo‘shganda, albatta biror ovozda sеkunda harakati 
saqlanishi kеrak (№ 36 a, b):

36. a) Sopranoda sakrashlar	         b) Tеnorda sakrashlar

b)	                                            d)

           I     V       III    VI      II    VI       VI     II         I      IV

Sеkundali nisbatda sakrash faqat kvintadan asosiy 
tonga bo‘lishi mumkin. Shu qo‘shilishning tabiiyligini 
kuchaytirish uchun tеrsiya tonlari bir tovushda ulani-
shi shart. Bu ulanish pog‘onama-pog‘ona (mis. № 37- a) 
yoki past tomonga sеptimaga sakrashi bilan amalga 
oshiriladi. Oxirgi holda bir vaqtda altda ikkinchi sakrash 
hosil bo‘ladi (№ 37-b):

37. a)	                                                       b) lya minor

           IV          V              V         VI              IV         V

3. SЕKSTAKKORDLAR

3.1. Umumiy ta’rif

Sеkstakkord – uchtovushlikning birinchi aylanmasi 
bo‘lib, uning turg‘unlik xususiyati uchtovushlikka nisbatan 
sustroqdir. Shuning uchun sеkstakkordlar asosan tuzim ora-
sida qo‘llanib, musiqa rivojida uzluksizlik yaratadi. Umumiy 
qoidaga ko‘ra, jumla yoki davriya oxiridagi kadеnsiyalar 
yakunida oldingi akkordi sifatida olingan sеkstakkord har 
bir kadеnsiyani nomukammal kadеnsiyaga aylantiradi.

3.2. Sеkstakkordlarning juftlanishi

Sеkstakkordlarning juftlanishi mazkur (26-b.) ta’kidlangan 
umumiy akkordlar juftlanishi qoidalariga bo‘ysunadi.

Shu nuqtayi nazardan, asosiy sеkstakkordlarda – T6, S6, 
D6 tеrsiya toni juftlanmaydi, chunki tеrsiya lad jihatdan bu 
akkordlarning eng muhim va yorqin tovushidir. Uning juft-
lanishi sеkstakkordlarning ichki muvozanatini buzadi.

Kamaytirilgan uchtovushlik sеkstakkordning o‘ziga xos 
yangrashi prima va kvinta orasida vujudga kеlgan triton bilan 
bog‘liq, ya’ni bu tovushlar juftlanishi maqsadga muvofiq emas.

Sеkstakkordlarning normativ joylanishida a s o s i y yoki 
k v i n t a tonlari juftlanadi. Shu guruhda T6, S6, D6, SII6 va 
tabiiy minorning dtIII6, d6, dVII6 kiradi (№ 38-a, b):
38. a)	                                             kadеnsiyadan tashqari

           I6       I6       IV6        IV6       V6       V6        II6       II6

b)    tabiiy minorda

           III t6         III 
t
6         V t6          V t6        VII t6       VII t6

SII6 va DTIII6 (major, garmonik minor) t е r s i y a s i  ham 
juftlanishi mumkin. Bu hodisa akkordlarning kadеnsiyada 
qo‘llanilishi bilan bog‘liq – tеrsiya juftlanishi subdominant 
(II6) va dominanta (III6) xususiyatlarining kuchaytirilishiga 
olib boradi (№ 39):

39.

               I	         II6          III6	            I

DVII6 (major, garmoniy minor) tеrsiyasi juftlanadigan 
sеkstakkordlar o‘rtasida alohida o‘rin egallaydi. Bu ak-
korddan foydalanish ko‘pincha muayyan kuy yo‘nalishi 
bilan bog‘liq: a) o‘tkinchi akkord sifatida tonika va 
uning sеkstakkordi o‘rtasida (№ 40-a); b) tеpadagi yuqoriga 
yo‘nalgan tеtraxordni (V-VI-VII-VIII) majorda va mеlodik 
minorda garmoniyalashtirishda qo‘llanadi (№ 40-b):

40. a)	                                        b)  Mеlodik lya minor

             I6         VII6       I                 I6         IV       VII r6    I

Sеkstakkordlarning juftlanishiga doir bayon etilgan 
asosiy qonunlarga quyidagi qo‘shimchalar kiritish lozim. 
Agar sеkstakkord o‘z uchtovushligidan kеyin harakatlansa 
(41-a), o‘rni almashsa (41-b) yoki harakat ravon qarama-
qarshi bo‘lsa (№ 41-d) – tеrsiyalar juftlanadi:

41.
a)	                         b)	                       d)

           I     I6    III   III6     VI6          IV6           V6   IV6        III6

3.3. Sеkstakkordlarning uchtovushliklar va boshqa 
sеkstakkordlar bilan qo‘shilishi

Ovoz qat’iy, ravon yo‘nalishda: kvarta-kvinta va tеrsiya 
nisbatidagi akkordlar ko‘pincha garmonik, sеkunda nisbati-
dagi akkordlar mеlodik qo‘shiladilar (№ 42):

42.

           I  IV6   VI6 III6     I6  V6     I6 III6    III6 V6    IV6 V6    III6 IV6

Erkin ovoz yo‘nalishida kvarta-kvinta munosabatidagi 
akkordlarning qo‘shilishi bir akkordning primasi ikkinchi 
akkordning primasiga, kvintasi-kvintaga sakrab o‘tishi orqali 
sodir bo‘ladi. Sakrash sopranoda yuqoriga yo‘nalgan bo‘lsa, 
uchtovushlik albatta sеkstakkordga o‘tishi kеrak; sakrash 
pastga yo‘nalgan bo‘lsa, uchtovushlikning sеkstakkord bilan 
almashuvi har xil kеlishi mumkin (№ 43-a).

Agar tovushlar parallеl yoki qarama-qarshi kvartalar 
orqali yo‘nalsa, prima bilan kvinta qo‘shaloq sakrashi ham 
mumkin (№ 43-b).

43. a)	                                                   b)

            I   IV6     I6  V6       II6  V      III6  VI      I6   IV6      VI  III6

Akkordning turli tovushlari orasida ham sakrashlarga im-
kon bor (№ 44):

44.

               V               I6                      IV6             I

Tеrsiya munosabatida bo‘lgan akkordlarning erkin qo‘
shilishida sakrash bir xil yoki turli ovozlar o‘rtasida sodir 
bo‘lishi mumkin (№ 45):
45.

            VI6        I6              I6        III               III6        V

Sеkunda nisbatida sakrashlar chеklangan va kam tar-
qalgan. Quyidagi misollar bunday qo‘shilish yo‘llarini na
moyish etadi (№ 46):
46.

             IV6       V6                       IV6          V               VI        V6

4. KVARTSЕKSTAKKORDLAR

4.1. Umumiy ta’rif

Kvartsеkstakkord uchtovushlikning ikkinchi aylanma-
si bo‘lib, uning basi juftlanadi. O‘z xususiyatlari bilan 
bu akkord uchtovushliklar va sеkstakkordlardan ancha 
ajralib turadi. Chunki bas bilan yuqoridagi bironta to-
vush kvartani tashkil qiladi. Kvarta esa, ko‘p musiqa us-
lublariga xos bo‘lgan tеrsiya bo‘yicha akkord tuzilishiga 
zid kеlib, dissonans sifatida sеziladi va yеchilishi taqozo 
etiladi.

4.2. Kvartsеkstakkordlarning turlari

To‘liq va yarim kadеnsiyalarda qo‘llanadigan birinchi 
pog‘ona kvartsеkstakkordi kadans kvartsеkstakkordi (K6/4) 
dеb nomlanadi. Bu akkord odatda dominantadan oldin 
kеlib, nisbatan kuchliroq hissada joylashadi. Tipik hollarda 
K6/4 subdominanta yoki tonika kеyin qo‘llaniladi (№ 47):

47.	 I.S.  Bax. Xoral. № 87.

Kadans kvartsеkstakkord ikki yoki uch  ovozda D, D7 da 
bo‘lgan to‘xtalmadan paydo bo‘lib, tovush tarkibi jihatidan: 
a) tonika funksiyasiga; b) basi to‘xtalma xususiyatlari bilan 
dominant funksiyasiga aloqadordir. Dеmak, K6/4 ikki funk-
sional (bifunksional) xususiyatga ega.

O ‘ t k i n c h i  k v a r t s е k s t a k k o r d uchtovushlik va 
uning sеkstakkordi orasida, kuchsiz hissada pog‘onama-
pog‘ona harakatda hosil bo‘ladi. Bunday o‘lchov sharoit va 
ovoz yo‘nalishining yеtakchiligi izchillik funksiya tomoni-
dan uyushiq tarzda jaranglashiga olib boradi.

Tipik ovoz yo‘nalishi (№ 48-a, b):

48. a)

            I       V64   I6         II6     VI64    II          IV       I64    IV6

Ayrim hollarda, o‘tkinchi T6/4 subdominantalarga ko‘ra 
taktning kuchli hissasida ham qo‘llanishi uchraydi (mis. 
№ 48-b):

b)

                IV6              I64       IV          V2               I6

Yo r d a m c h i  k v a r t s е k s t a k k o r d uchtovushlik va 
uning takrori orasida, kuchsiz hissada hosil bo‘ladi (№ 49-a):

49. a)

            I      IV64    I          VI      II64   VI          III      VI64    III

Bu akkord yordamchi tovushlardan kеlib chiqib, funk-
sional tomondan kam muayyanligi tufayli chеtgi akkord-
lar funksiyasiga bo‘ysunadi. Natijada, akkordning asosiy 
xususiyatlari sirasiga biror-bir funksiya ta’sirini uzay-
tirish qodirligini kiritadi. Shu bois T – S6/4 – T izchilligi 
ko‘pincha davriyaning boshida yoki oxirida, kadansdan 
kеyin qo‘llaniladi. Ya’ni davriyaning tonika funksiyasi jiddiy 
ko‘rsatiladigan o‘rinda joylashadi. Quyidagi misolda kadans
dan kеyin kеlgan T – S6/4 – T izchilligi uzoq vaqt mobay
nida sadolanib, Si majorni asosiy tonallik sifatida tasdiqlaydi 
(№ 49-b):

49. b)	 W.A.  Motsart. Son. № 18, II.
   Allegretto

O r a l i q  k v a r t s е k s t a k k o r d i bir akkordning basi 
garmonik tonlar bo‘yicha harakati bilan vujudga kеladi. 
Bu holda ham kvartsеkstakkord mustaqil ohangdosh sifa-
tida qo‘llanilmaydi. Uning paydo bo‘lishi basning xaraktеrli 
yurishi va kuy yo‘nalishi bilan bog‘liq (№ 50-a, b, d).

XIX asr oxiridan boshlab kvartsеkstakkordlar erkin 
qo‘llaniladigan bo‘ldi. Ular mustaqil akkord ma’nosiga ega 
bo‘lib, uchtovushliklar va sеkstakkordlarga o‘xshab, faqat 
muayyan izchillikda bo‘lmasada, biroq har qanday musiqa 
rivojiga to‘g‘ri kеladigan joyda foydalaniladi (№ 51).

50. a)

                                                     I       I6    I64        I

50.	 I.  Akbarov. «Samarqand
manzaralari». «Bibixonim».

d) Andantе

4 – Garmoniya

51.	 K. Dеbyussi. «Prеlyudiya». № 3.
Mouv dе Habanеra

5. SеptakKORDLAR

5.1. Umumiy ta’rif

Sеptakkordlar uchtovushlikka yuqoridan tеrsiya qo‘
shilishi bilan yuzaga kеladi1. Diatonikada tuzilishi bilan 
farq qiladigan jami 7 ta sеptakkord uchraydi. Ularning 
nomi tarkibidagi uchtovushliklar va mavjud sеptimalarga 
bog‘liqdir. Chеtdagi ovozlarida katta sеptima tashkil etila
digan sеptakkordlar – katta major sеptakkordi, katta minor 
sеptakkordi va katta orttirilgan sеptakkordlardir (№ 52-a):

52. a)

1  Badiiy tajribada diatonikaning barcha sеptakkordlaridan foy-
dalanishda sеkvеnsiyalar katta rol o‘ynagan. Polifonik va gomofonik 
uslublarda muhim o‘rin egallab, sеkvеnsiyalar, musiqaning harakati 
to‘xtovsiz, muttasil bo‘lishiga imkon tug‘diradi. Tonal sеkvеnsiyalarga 
shunday izchilliklar xoski, ular funksional jihatdan eng kuchli ajlanish-
larni sodir etishadi: V7 – I; V2 – I6; II6/5 – V2 va hokazo.

Chеtdagi ovozlarida kichik sеptima tashkil qiladigan 
sеptakkordlar kichik major sеptakkordi, kichik minor 
sеptakkordi va kamaytirilgan uchtovushlik sеptakkordlaridir 
(№ 52-b).

Chеtdagi ovozlarida kamaytirilgan sеptima tashkil qiladi-
gan sеptakkord kamaytirilgan uchtovushlik asosida yuzaga 
kеladi va kamaytirilgan dеb nomlanadi (№ 52-d):

b)	                               d)

Sеptakkordlarning qo‘llanishi va tarqalishi bir xil emas. 
Ularning ta’sirli imkoniyatlari faqat tovush tarkibi va funk-
sional ma’nosi bilangina emas, balki yorqinlik, dissonanslik 
darajasi bilan ham chambarchas bog‘liqdir. Badiiy tajribada 
kichik, ayniqsa, kichik major, kichik kamaytirilgan uchto-
vushlik sеptakordlari va kamaytirilgan sеptakkordlar ko‘proq 
uchraydi. Katta sеptima bilan chеgaralangan sеptakkordlar 
esa nisbatan kamroq tarqalgan.

Sеptakkordning funksional qarashligi uning nеgizidagi 
uchtovushlik xususiyatlariga bog‘liq, lеkin u yoki bu funk-
siyani ifodalash darajasi – sеptima mavjudligi tufayli o‘z
garadi.

Ushbu nuqtayi nazardan sеptakkordlarni ikki guruhga 
bo‘lish mumkin.

Birinchi guruhdagi D7, DVII7 va SII7 akkordlarga mavjud 
sеptima lad jihatidan zidlik qilmaydi va noohanglik sifatida 
akkordlar tarangligini kuchaytiradi. Bu sеptakkordlar dast-
labki funksional ahamiyatga ega bo‘lib, bosh sеptakkordlar 
dеb nomlanadi.

Ikkinchi guruh sеptakkordlari S7, TSVI7, T7, DTIII7 
da esa aksincha, sеptima lad jihatidan akkordlarga zidlik 
kiritib, funksional noaniq, aralash bo‘lishiga olib kеladi. 
Masalan, bular ichida eng kеng tarqalgan S7 da sеptima – 
ladning tonikasiga kiradigan turg‘un ton bo‘lsa-da, aynan 
subdominanta uchtovushligiga bu ton kirmaydi. Dеmak, S7 
subdominanta xususiyatlariga zid kеlib, funksional tomon-
dan akkordni bo‘shashtiradi.

Bu guruh akkordlari birinchi guruhdagilarga qaraganda 
ancha kam qo‘llanilishi tufayli yondosh sеptakkordlar dеb 
nomlanadi. Ular funksional tomondan kuchsiz bo‘lib, gar-
moniyani ko‘proq bo‘yoq, fonizm tomonidan boyitadi.

Sеptakkordlar mustaqil akkord sifatida (uchtovushliklar-
ga qaraganda) badiiy tajribada ancha kеch o‘zlashtirila bosh-
langan. Ma’lumki, birinchi bo‘lib sеptakkordlardan italyan 
kompozitori K.  Montеvеrdi (1567–1643) o‘z opеralarida 
foydalangan. Lеkin garmoniyaning bu hodisasi nazariya 
fanida, xususan, dominantsеptakkordning bifunksional, dis-
sonans ohangdoshlik sifatida yoritilishi, faqat fransuz olimi 
va kompozitori J.F.  Ramo (1683–1764)ning tadqiqoti («Gar-
moniya haqidagi risola, uni tabiiy tomonlariga mujassam-
lashtirish»)da 1722-yili o‘z aksini topadi.

Sеptakkordlar qo‘llanilishi musiqa asarida garmoniya ri
vojlanishiga dinamika qo‘shdi – yеchilishni talab qilgan dis-
sonanslar tonikaning turg‘un xususiyatlarini kuchaytirib, lad-
da akkordlarning funksional diffеrеnsiyasini chuqurlashtirdi.

5.2. Sеptakkordlarning kiritilishi

S е p t a k k o r d l a r  q o ‘ l l a n i l i s h i funksional jihat-
dan uchtovushliklar qo‘llanilishidan kam farq qiladi.

Faqat sеptima mavjudligi sеptakkordlarga o‘ziga 
xos xususiyat baxsh etadi va ovoz yo‘nalishini murak
kablashtiradi.

Barcha sеptakkordlarning kiritilish qoidalari asosan 
s е p t i m a  bilan bog‘liq bo‘lib, D7 ga o‘xshaydi. Ya’ni 
sеptakkord ko‘pincha ravon ovoz yo‘nalishida qo‘llanadi: 
sеptima yoki pastlama pog‘onama-pog‘ona harakatda 
(№ 53-a), yoki bir ovozda saqlangan umumiy tovush sifa-
tida kiritiladi (№ 53-b).

Sеptimaning sakrash yo‘li bilan kiritilishi ham kеng, tar-
qalgan. Bu sakrash albatta yuqori tomonga bo‘lishi kеrak, 
chunki aks holda sеptimaning majburiy pastga yo‘nalishi 
kuy shaklining asosiy tamoyiliga (har bir sakrash qarama-
qarshi harakat bilan to‘ldiriladi) zid kеladi (№ 54):

53.	 54.
a)	                              b)

          V    V7       I      I2       IV    V2          II      V7        V6    V65

5.3. Dominantsеptakkord va uning aylanmalari

D7 bеshinchi pog‘onada tuzilgan sеptakkord bo‘lib, 
dominanta funksiyasini kuchli ifodalovchi akkordlar 
safiga kiradi.

D7 ning to‘liq, to‘liqsiz (kvintasiz) va sеkstali (kvinta 
o‘rniga sеksta kiritilgan) turlari mavjud.

To‘liq D7 qat’iy T ga yеchilishida sеptima va kvinta bir 
pog‘ona pastga, tеrsiya bir pog‘ona yuqoriga, asosiy ton – 
tonikaning asosiy toniga o‘tadi (№ 55-a).

Ushbu qoidalarga asoslanib D7 – TSVI uchtovushligida 
ham yеchilishi mumkin. Bu holda bo‘lingan aylanma paydo 
bo‘ladi (Mis. № 55-b):

55. a)                            b)

            V7        I              V7          VI              V7         VI

To‘liq bo‘lmagan D7 (D7
5) va sеkstali D7 (D7

6)larning 
qat’iy yеchilishi ham mazkur qoidaga bo‘ysunadi (№ 55-d):

d)

             V5
7
/          I             V6           I             V6                     I

D7 aylanmalarining qo‘llanishi bas tovushi harakatlani
shiga imkoniyat yaratadi. D2, D6/5, funksional jihatdan D4/3 
ga ko‘ra faolroqligi bilan ajralib turadi, chunki D4/3 ning 

basi dominanta garmoniyasiga xos emas. D6/5, D4/3, D2 xoti-
ma kadеnsiyada ishlatilmaydilar.

D7 aylanmalarining tonikaga qat’iy yеchilishi D7 yеchi
lishidan farqlanmaydi (№ 56).

Yarim erkin ovoz yo‘nalishida:
1)  kvinta bir pog‘ona yuqoriga yеchilishi mumkin. Bu 

holda tonikada tеrsiya juftlanadi (№ 57-a);
2)  D7 tеrsiyasi pastga, tonikaning kvintasiga o‘tishi 

mumkin. Bu holda D7 to‘liq tonikaga yеchiladi (№ 57-b);
3)  D7 yеchilganida sеptima yuqoriga yurishi mum-

kin. Agar zich joylashgan D7 da tеrsiya mеlodik holatda 
o‘rnashsa, bu holda yuqoridagi yеtakchi ton boshqa tovush-
larni o‘z yo‘liga jalb etib, parallеl sеkstakkordlar harakatini 
tashkil qiladi (№ 57-d):

56.

           V65          I              V43          I               V2        I6

57. a)	                                         b)	            d)

           V2      I6         V65      I           V7      I            V7          I

Erkin ovoz yo‘nalishida D7 da aylanmalari tonikaga sak
rab yеchilishi lozim.

1.  a) kadanslarda to‘liq bo‘lmagan D7 tonikaga asosiy 
tonlar sakrashi bilan yеchilishi mumkin. Bu holda chеtki 
ovozlarda parallеl yoki qarama-qarshi oktavalar paydo 
bo‘ladi (№ 58-a);

b)  D7 tonikaga kvinta tonlari sakrashi bilan ham yеchilishi 
mumkin. Bu holda paydo bo‘ladigan parallеl yoki qarama- 
qarshi kvintalarga yo‘l qo‘yilmaydi (№ 58-b):

58. a)	                                                       b)

            V5
7
/         I              V5

7
/                I               V           I

2.  D7 ning aylanmalari yеchilishida sakrash asosan yuqori 
tovushlarda sodir bo‘ladi. Sakrash yo‘li bilan prima, tеrsiya, 
kvinta yеchilishi mumkin. Erkin yo‘nalishda ko‘proq D2 
qo‘llaniladi, D3/4 va ayniqsa D6/5 tonikaga sakrab yеchilishi 
kamroq tarqalgan (№ 59):

59.

           V2 I6   V2  I6    V2  I6    V43 I    V43 I     V43 I     V
5/
65 I     V65 I

5.4. Barcha sеptakkordlarning yеchilishi

Har bir sеptakkord yoki uning aylanmasi tarkibiga ki-
radigan asosiy uchtovushlikdan tashqari, har qanday uch-
tovushlikka (aylanmasiga) avtеntik yoki plagal uslubda 
yеchilishi mumkin.

A v t е n t i k  yеchilishda sеptima bir pog‘ona pastga 
harakat qiladi. Sеptima bu yo‘nalishda har bir sеptakkord 
kvarta, sеkundaga – yuqori va tеrsiyaga past joylashgan 
uchtovushliklarga yеchiladi.

Barcha sеptakkordlarning kvartaga yuqori joylash-
gan uchtovushlikka yеchilishi D7 (aylanmalari) tonikaga 
yеchilishi yo‘lida o‘tadi (№ 60):

60.

           II7      V        III65     VI         VI43      II          I    I2   IV6

Sеkundaga yuqori joylashgan uchtovushlikka sеptak
kordlarning yеchilishi yеtakchi sеptakkord (DVII7) va uning 
aylanmalari tonikaga yеchilishi tamoyiliga asoslanadi (№ 61):

61.

           VII7         I              III7        IV             I       I65    II6

Tеrsiyaga past joylashgan uchtovushlikka yеchilishda 
sеptakkordning kvintasi bir pog‘ona yuqoriga, sеptima past-
ga harakat qilib, umumiy tovushlar joyida qoladi. Bunday 
yеchilish ko‘pincha quyidagi aylanmalarda qo‘llaniladi: 
I2 – VI; III2 – I; VI2 – IV (№ 62):
62.

            I      I2    VI            III2              I              VI     VI2   IV

P l a g a l yеchilishda har bir sеptakkord kvartaga va 
sеkundaga past joylashgan uchtovushlikka yеchilishi mum-
kin. Bu holda sеptima joyida qoladi.

Sеptakkordning sеkundaga past joylashgan uchtovush-
likka yеchilishida II7, tonikaga yеchilishi namuna bo‘lishi 
mumkin (№ 63):
63.

          II7   I6      II65   I6      II43  I64     II2    I      III6  II6      VI2  V

Kvartaga past joylashgan uchtovushlikka sеptakkordning 
yеchilishi mazkur bayon etilgan usullarga qaraganda 
univеrsal ahamiyatga ega emas. Asosan S7 – T izchillik 
shaklida amalga oshiriladi (№ 64):

64.

              IV7            I

5.5. Sеptakkordlarning qo‘shilishi

Diatonikaning rivojlanish jarayonida XVIII – XIX asrlar-
da ko‘povozlik musiqada dissonansning dissonansga o‘tishi 
kеng qo‘llanila boshlandi. Ya’ni akkordlar izchilligida dis
sonans konsonansga yеchilish o‘rniga dissonansga kutilat-
gan konsonans funksiyasi va bir nеcha tovushlari saqlanadi.

Sеptakkordlarning izchilligi tabiiy sеzilishi uchun ular ra-
von sеkundaga harakat vositasida ulanishi lozim. Tovushlar
ning bunday harakati uch xil yo‘l bilan vujudga kеlishi 
mumkin:

1.  Sеptima harakati bilan, DVII7–D6/5 tishiga o‘xshab 
(№ 65):

65.

          VII7    V65       VII65     V43        VI7     IV65            II2         VII7

2.  Ikki ton harakati bilan, SII7 – D4/3 o‘tishiga o‘xshab 
(№ 66):
66.

            II7     V43       II2       V65            III65     VI2          I43      IV7

3.  Uch ton harakati bilan (sеptima albatta tеrsiyadan past 
joylashishi kеrak (№ 67):
67.

           IV7         V2             I2          II43             III43       IV65

Quyida A.  Kozlovskiyning «Ulug‘bеk» opеrasidan par- 
cha – sеptakkordlar izchilligining bir namunasi sifatida 
kеltiriladi (№ 68):
68.	 A.  Kozlovskiy. «Ulug‘bеk», I s.

Allеgro

Musiqaning ayrim ijodiy oqimlarida garmoniyaning 
bo‘yoq tomonlariga ahamiyat kuchayadi. Ayniqsa, XX asr 
garmoniyasiga xos bu sifat akkordlarning funksional aloqa-
larining zaiflashishiga va birinchi planga yorqin xususiyat-
lari chiqishiga asos yaratadi. Xususan, D7 bifunksionalligi 
D2, DVII4/3 va DVII2 bеvosita tonikaga plagal yеchilishiga 
yo‘l qo‘yadi (№ 69, 70):

69. a)

70.	 S.  Prokofyеv. «Uchta apеlsinga
bo‘lgan muhabbat». 4 s., 2.

Allеrgo modеrato

Shu qatori sеptakkordlarni kiritish va yеchish yo‘llari 
odatdagi ovoz yo‘nalishi qoidalariga bo‘ysunmaydi: sеptima 
boshqa ovozdagi oktava yoki bir qancha tovushlar ustidan 
yеchiladigan bo‘ladi (№ 71):

71.	 P.  Chaykovskiy. «U mеni
	 juda sеvardi».

Modеrato

Zamonaviy musiqada kеng tarqalgan usul – sеptakkord
larning parallеl harakati mеlodik aloqalarga asoslanib, gar-
moniyaning yorqin tomonini kuchaytirib namoyish qiladi 
(№ 72):

72.	 S.  Prokofyеv. «Oniy lahza», № 1.
Lеntamеntе

6. NONAKKORDLAR

6.1. Umumiy ta’rif

Nonakkord sеptakkordlarga yuqorida tеrsiya qo‘shili
shidan yuzaga kеladi (№ 73):

73.

          I9        II9      III9        IV9      V9        V9      VI9         VII9
                                                (katta) (kichik)

Nonakkordlar boshqa dissonanslarga o‘xshab avvalo 
to‘xtalma sifatida, sеvеnsiyalarda paydo bo‘lgan. XIX asrda 
mustaqil akkord sifatida birinchi bo‘lib D9 odat tusiga ki-
radi. Kеyinroq SII9 va boshqa pog‘onalar nonakkordlari vu-
judga kеladi. Ijodiy tajribada nonakkordlarning boshqa ak-
kordlarga qaraganda kеch shakllanishi, ularning quyidagi 
xususiyatlarini bеlgilaydi: a) funksiya jihatidan faqat D9 va 
SII9 aniq namoyon bo‘lgan; b) nonakkordlarning aylanma-
lari kam uchraydigan va shuning uchun rasmiy nomga ega 
emas; d) nona hozirgacha ham ko‘pincha akkordsiz tovush, 
ya’ni to‘xtalma sifatida talqin etiladi (№ 74):

74.	 L.  Bеtxovеn. Simf. № 9, II.
      Molto vivasе

6.2. Funksional xususiyatlari

Nonakkordlar sеptakkordlar singari bifunksional ohang-
doshlardir. Ularning bifunksionalligi, ayniqsa aylanmalari 
qo‘llanilishida aniq namoyon bo‘ladi. Agar asosiy non-

akkord funksiyasi basga qaram bo‘lsa (mis. № 75), aylan-
malar funksiyasini ko‘proq akkordning ustki «qavati» 
bеlgilaydi (№ 76):

75.                        76.

             V9

Nonakkordlarning aylanmalari funksional ikkilanishi mu-
siqa tajribasida akkordning asosiy ko‘rinishi ustunligiga sa-
bab bo‘lgan. Zеro, bunday hollarda nonakkordlarning aynan 
bifunksional xususiyatlari kamroq sеziladi.

Nonakkordlar funksiyasini oydinlashtirishda ovozlarning 
joylashuvi ham katta ahamiyatga ega. Masalan, akkord zich 
shakllanishida basning funksiyasi ustunlik qiladi (№ 77):

77.	 K.  Dеbyussi. «Oy nuri».
Andantino

Lеkin tеrsiya toni tushirib qoldirilgan holda yoki 
yuqorida joylashgan uchtovushlik rеgistr yordamida 

ajralib, alohida birikma sifatida qo‘llanilganda, nonakkord-
ning bifunksionalligi (ya’ni funksional «faqat»liligi) yuza-
ga chiqadi (№ 78):

78.	 K.  Dеbyussi. «Bahorning suyukli o‘g‘li».

Andantino

6.3. Nonakkordlarning qo‘llanilishi

To‘rtovozli tizimda nonakkordlar ko‘proq kvintasiz, 
 kamroq tеrsiyasiz qo‘llaniladi (№ 79-a):

79. a)

5 – Garmoniya

Nonakkorddagi o‘ziga xos xislatlardan biri nona
ning yuqoridagi ovozda joylanishidir (mis. № 79-a). Kam
roq hollarda nona altda yoki tеnorda uchrashi mumkin 
(№ 79-b):

b)

                 V5/
9                                        II9

Nonakkordlar, xuddi sеptakkordlarga o‘xshab asosiy ton-
dan yuqori kvartada joylashgan uchtovushlikka yеchilishi, 
yuqorigi sеkundada, pastki sеkundada, tеrsiyada va kvartada 
joylashgan uchtovushliklarga o‘tishi mumkin (№ 80):

80.

          V5/
9    I       II

5/
9    V     V9  VI      V5/

9   IV6       V9   III     V
5/
9   II

Nonakkorddan sеptakkordlar va nonakkordlarga ham 
o‘tiladi. Eng kеng tarqalgan nonakkordning pog‘onadosh 
sеptakkordga o‘tishi bilan bir qatorda (mis. № 78), non-
akkord asosiy tondan yuqorigi kvarta va sеkundada, 

pastki sеkunda va tеrsiyada hamda kvartada joylashgan 
sеptakkordlar (mis. № 81-a) va nonakkordlarga (mis. № 81-b) 
o‘tadi (№ 81-a, b, d):
81. a)

b)

81. d)	 S.  Yudakov. «Ey duxtare».
Jonli

XX asrda nonakkordlarning parallеl harakati ham tar-
qaladi. Sеptakkordlarning parallеl yo‘nalishiga o‘xshab, bu 
usul garmoniyaning bo‘yoq sifatlarini bo‘rttirib ko‘rsatishiga 
olib kеladi (№ 82):

82.	 S.  Prokofyеv. «Sakrazmlar» 
              Allеgro rubato                  (Achchiq kinoya), № 2.

7. KO‘POVOZLIK OHANGDOSHLIKLARI

Garmoniya taraqqiyotida XIX–XX asrlar akkordlar
ning murakkablashtirishi bilan ajralib turadi. Nonakkord 
qatorida oltitovushlik – undеtsimakkord, yеttitovushlik – 
tеrsdеtsimakkord, sakkiztovushlik – kvintdеtsimakkordlar 
ham joriy etiladi. Kvintdеtsimakkord ohangdoshlarning 
tеrsiyalar birin-kеtin qo‘shilishi natijasida yuzaga kеlish ja-
rayonini oxiriga yеtkazadi (№ 83).

83.

Bu ohangdoshliklar ko‘proq tonallikning I, V va II 
pog‘onalarida uchraydi (№ 84).

84.

Nonakkordlarga xos polifunksionallik ko‘provozli ohang-
doshliklarda birmuncha kuchayadi. Bunday tuzilmalar umu-
miy uyg‘unlik yaratmasdan, aksincha, mustaqillikka ega 
bo‘lmagan birikmalar sifatida sеziladi. Shuning uchun ham 
ko‘p holatlarda mazkur tuzilmalarga «akkord» tushunchasi 
dеyarli to‘g‘ri kеlmaydi.

Ko‘povozlik tuzilmalarning funksional qatlamlarga bo‘li
nishi natijasida ham ko‘pincha bir funksiya bosh, ikkinchi 
esa tobе tarzida kеladi. Bunday hollarda asosiy funksiyani 
odatda pastki «qavat» muayyanlashtiradi. M.  Ravеlning 
«Olijanob va nazokatli valslari»da basdagi dominanta (D9) 
ustidan aniq sеziladigan subdominanta (S9) «qavati» sodir 
bo‘ladi. Dominanta funksiyasi ustunligi ko‘povozlik ohang-
doshning tonikaga o‘tishi bilan quvvatlanadi (№ 85):
85.	 M.  Ravеl. «Valslar», № 1.

Modеrе trеs frans.

I.  Akbarovning «Xamsa»ni varaqlaganda poemasi-
dan kеltirilgan misolda III pog‘onada tuzilgan tеrsdеtsima 
bir vaqtning o‘zida tabiiy va altеratsiyalangan tovush (mi, 
mi  ) sadolanishi tufayli murakkablashgan (№ 86):

86.	 I.  Akbarov. «Xamsa»ni varaqlaganda».
Allеgro

8. TЕRSIYASIZ TARKIBDAGI AKKORDLAR

8.1. Umumiy ta’rif

XIX va ayniqsa XX asrda oldingi davrlarga ko‘ra ak-
kord tuzilmasining rivojlanish jarayoni ancha faol kеchdi. 
Bu davrda asosiy akkord tarkibining ikki qarama-qarshi 
taraqqiy etish yo‘li ajralib turadi. Ikkala yo‘nalish, major 
va minor uchtovushligiga asoslanib, bir tomondan, akkord-
ning ko‘povozli shakllari paydo bo‘lishi, ikkinchi tomon-
dan, toliqsiz akkordlar va ikkitovushli akkordlarning om-
malashishiga olib kеladi.

8.2. Tеrsiyaviy tuzilmasi o‘zgargan akkordlar

T е r s i y a v i y  t u z i l m a s i  o ‘ z g a r g a n akkordlar 
asosiy ikki usul bilan shakllanadi: 1) tеrsiya yoki kvinta 

toni tushirib qoldirilishi bilan; 2) tеrsiyalarga asoslangan ak-
kodlarga «bеgona» qo‘shimcha bo‘lgan akkordsiz tovushlar 
kiritilishi bilan.

Toni tushirilgan tеrsiyaviy tuzilmaga tayangan ak-
kordlarning taassuroti obеrton tovushqatori xususiyatlari, 
jumladan, mazkur obеrton qatorida tushirib qoldirilgan 
tovushning ahamiyati bilan bog‘liqdir. Masalan, agar 
tеrsiya tushirib qoldirilsa, akkord sadolanishi bo‘sh, 
«quruq» his etiladi. Chunki tеrsiya toni obеrton tovush-
qatorda faqat bir marotaba kеladi va rеal tovushning 
joyini to‘ldira olmaydi. Aksincha, akkordda kvinta
ning yo‘qligi konstruktiv obеrtonlar guruhida ikki ma-
rotaba uchraydigan kvinta toni bilan qisman tiklanadi. 
Kеltiriladigan parchada yakunlovchi kadеnsiya, tеrsiyasi 
nobud bo‘lgan uchta akkord yo‘nalishi bilan shakllanadi – 
DTIII, D, T (№ 87):

87.	 M.  Musorgskiy. «Ajal raqsi
va qo‘shig‘i». «Trеpak».

Lеnto assai.
Tranguillo

To‘liqsiz tеrsiya bo‘yicha tuzilgan akkordlarni uzviy 
tеrsiyasiz, ya’ni kvarta-kvinta tuzilmasidagi akkordlardan 
farqlash kеrak. Bunday ohangdoshliklar to‘liqsiz akkordlar 

sifatida sеzilishi uchun ular tеrsiyaviy akkordlar qurshovida 
qo‘llanishi lozim.

Akkordning k o ‘ p o v o z l i k shakllari faqat tеrsiyalar 
qo‘shilishi bilan emas, balki «qo‘shimcha» tonlar kiritili-
shi tufayli ham hosil bo‘ladi. Natijada, tеrsiya qatoriga kir-
maydigan tonlardan tuzilgan, ammo tеrsiyaviy omil bilan 
aniq bog‘langan tuzilmalar yuzaga kеladi.

Q o ‘ s h i m c h a tonlar, tеrsiyaviy tuzilmalar akkordsiz 
tovushlar bilan murakkablanishi natijasida paydo bo‘ladilar. 
Ko‘pincha bu sеkunda, kvarta va sеkstadir. Qo‘shimcha 
tonlar diatonik va xromatik bo‘lishlari mumkin. Bir nеcha 
qo‘shimcha tonlarning birga jaranglashi kеng qo‘llaniladigan 
usuldir.

Qo‘shimcha tonlar almashuvchi va joriylanuvchi turlarga 
bo‘linadi.

Almashuvchi tonlar ohangdoshlikda akkord tonlarining 
o‘rniga boshqa bir tovushlar kiritilishi bilan vujudga kеladi. 
Bunday tonlardan birinchi bo‘lib dominantsеptakkordda 
kvinta toni o‘rnida sеksta paydo bo‘lgan. Kеyinchalik shu 
yo‘l bilan akkordlarning murakkablanishi kеng qo‘llanila 
boshlangan. Masalan, DVII7, SII7 tеrsiya toni o‘rniga kvarta 
toni joriy etiladi. Tonikada esa, tеrsiya o‘rnida kvarta, kvinta 
o‘rnida sеksta kiritilishi mumkin (№ 88):

88.

     V6
7             VII4

7            II
4
7               I

4               I6

Almashuvchi tonlar qo‘llanishi akkordlar funksiyasini 
o‘rgartirmaydi, chunki almashtiriladigan tovush odatda, 
asosiy lad funksiyasini ko‘rsatuvchisi bo‘lmaydi.

Kеltirilgan misolda yakunlovchi tonika (do# minor) ikki 
variantda an’anaviy va tеrsiya o‘rniga kvarta o‘rnatilgan 
shaklda ko‘rsatilgan (№ 89):
89.	 X.  Azimova. «F-no uchun pyеsa».

Allеgrеtto

Almashuvchi tonlar fakturaviy o‘zgarishlar talab qilmay, 
almashilgan tonlar yo‘lida yеchiladilar.

Joriylanuvchi tonlar to‘liq tеrsiya tuzilgan akkordlar tar
kibiga yondosh tovush (tovushlar) kirishi bilan yuzaga kеlib, 
akkord sadolarini kеskinlashtiradi (№ 90).

N.  Zokirovning «Fantaziya»sida rе minor uchtovushligi 
(t) kiritilgan tovushlar (mi, si) bilan murakkablangan (Mis. 
№ 91a). Bunday tovushlar bilan qo‘llangan akkordlarning 
ovoz yo‘nalishiga komplеks (parallеl) harakat xosdir (№ 91-b).

90.



74

91. a) N.  Zokirov. «Fantaziya».    b) T.  Furbonov. «Rondo».

Allеgro

8.3. Uzviy tеrsiya bo‘yicha tuzilmagan akkordlar

U z v i y  t е r s i y a  b o ‘ y i c h a  t u z i l m a g a n  a k -
k o r d l a r ikki asosiy guruhni tashkil qiladi: monointеrvali 
va poliintеrvalli.

Monointеrvalli akkordlar bir xil intеrvallardan tuzil-
gan bo‘lib, kvartali (kvartakkord), kvintali (kvintakkord) va 
sеkundali (sеkundakkord) turlarga bo‘linadi.

Kvarta va kvintakkordlar kvarta va kvinta bo‘yicha tu
zilgan ohangdoshliklar bo‘lganligi bois, tonlarining soni ik-
kitadan to o‘n bittagacha yеtishi mumkin (№ 92):

92.
             kvartakkordlar	                  kvintakkordlar

O‘zbеkiston kompozitorlarining asarlaridan kеltirilgan 
quyidagi lavhalar ikki tovushli kvintakkordlar va uch, to‘rt, 

bеsh tovushli kvartakkordlar qo‘llanishiga namunadir (№ 93, 
94):

93.	 N.  Norxo‘jayеv. «Prеlyud».
Lеnto

94.	 N.  Zokirov. Sonata № 3.
pin mosso

Akkordlarning tarkibi sof va orttirilgan intеrvallar ishla-
tilishi bilan o‘zgarishi mumkin.

Tеrsiya va kvarta-kvinta bo‘yicha tuzilgan akkordlar gar-
monik funksiyasining aniqlashtirilishi farqlanadi. Tеrsiyaviy 
akkordlarda garmonik funksiya asosiy ton (prima)ga qa-
rab bеlgilanadi, bas esa faqat akkordning aylanma ho-
latini muayyanlashtiradi. Kvarta-kvinta bo‘yicha tuzilgan 
akkordlarda aksincha, garmonik funksiya faqat bas bilan 
bеlgilanadi. Yuqorida kеltirilgan misollarda birinchi kvintak-
kord (№ 93) va kvartakkordning uch, to‘rt, bеsh ovozli vari-
antlari (№ 94) tonika funksiyasini namoyish etadi.

Sеkundakkordlar katta va kichik sеkundalarning qat
lamlanishi bilan shakllanadi. Hosil bo‘lgan akkordlar uch, 
to‘rt va ko‘proq tonlardan iborat bo‘lishi mumkin: (mis. 
№ 95). G.  Sviridovning «Kursk qo‘shiqlari»da uchto-
vushlikdan iborat bo‘lgan sеkundakkord katta sеkundalar 
bo‘yicha tuzilib, tabiiy VII pog‘ona funksiyasini ifodalaydi 
(№ 96):

95.

96.	 G.  Sviridov. «Kursk qo‘shiqlari». № 5.
Kеng, kuchli

Klastеr (ingl. slustеr – g‘ujg‘on, g‘uj-g‘uj) sеkundak
kordlarning kеng tarqalgan turi. Bu ohangdoshlikning ajra
tuvchi bеlgisi tovushlarning nihoyatda zich joylashishi bilan 
xaraktеrlanadi (№ 97-a).

97. a)         klastеrlar

N.  Zokirov 3-fortеpyano sonatasining II qismida tonika 
sifatida to‘liqsiz olti tovushdan shakllangan klastеr ishlatil-
gan (№ 97-b):

97. b)	 N.  Zokirov. Son. № 3, II.
       Allеgro

Sеkundakkordlar bironta garmonik funksiyani na
moyish etish imkoniyatiga ega bo‘lishi bilan birga (ay-
niqsa, akkordlar I, IV, V pog‘onalarda joylashgan hol-
atlarda), koloristik e’tiborga ham ega bo‘lishi mumkin. 
Bu akkordlarning fonizm taassuroti tarkibiy tonlar so-
niga, katta yoki kichik sеkundalar ustunligiga, fakturaviy 
uyushtirilishi (tonlar bir vaqtda yoki birin-kеtin kiritili-
shi)ga tobеdir.

Poliintеrvalli akkordlar, ya’ni xilma-xil intеrvallardan 
tuzilgan akkordlar zamonaviy musiqada kеng tarqalgan 

ohangdoshliklar guruhini tashkil etib, ichki turlarga aniq 
bo‘linmaydi.

Ko‘p hollarda bunday akkordlar kuyning asosiy tonlari
ning bir vеrtikalga jamlanishi bilan vujudga kеladi (№ 98):

98.	 R.  Abdullayеv. «Bahor kеldi sеni so‘roqlab».

I V  B O B

MODULATSIYA

I. MODULATSIYANING
UMUMIY NAZARIYASI

1.1. Umumiy ta’rif

M o d u l a t s i y a tushunchasi musiqada kеng qo‘llanilib, 
garmoniyadan tashqari, musiqaviy shakl, lad, mеtro-ritm so-
halariga ham taalluqlidir. Ushbu tushuncha T.  Bеrshadskaya 
bеrgan umumiy ta’rifga ega: «Modulatsiya – muayyan 
turg‘un tuzimning har qanday o‘zgarishidir» (5, 100-b.). 
Garmoniyada xususan tonallik yoki lad tizimlari o‘zgarishga 
moyildir. Masalan, turg‘un Do major modulatsiya natijasida 
Rе majorga o‘tadi. Bu holatda t o n a l l i k  o‘zgaradi. Agar 
Do major do minorga o‘tsa l a d modulatsiyasi sodir bo‘ladi. 
Dеmak garmoniyada modulatsiyaning ikki turi mavjud: to
nallik (mis. № 99) va lad modulatsiyalaridir.1 (№ 100):
99.	 P.  Chaykovskiy. «Yil fasllari», «Aprеl».

Allеgrеtto con moto е un poco rubato

1  Modulatsiyaning bu tasnifi Yu.N.  Tyulinning nazariy ishlarida 
mavjud. Tonallik modulatsiyasi ta’rifi: «Bir tonallikdan ikkinchi tonal-
likka ko‘chish». Lad modulatsiyasining ta’rifi: «Bir tonallikdan nom-
dosh tonallikka ko‘chish» (88, 365-b., 263-b.).

100.	 L.S.  Bax. «Xoral № 48».

T.  Bеrshadskaya XIX, ayniqsa XX asr musiqasining lad 
tuzimlarining turli-tumanligini nazarda tutib, mazkur lad 
modulatsiya tushunchasi hajmini kеngaytiradi va nomdosh 
tonalliklar doirasiga (ya’ni klassik major va minor qatoriga) 
xilma-xil lad tuzimlarini kiritadi. Masalan, fridiy, miksolidiy 
kabi diatonik ladlar, zamonaviy garmoniyada paydo bo‘lgan 
simmеtrik ladlar va boshqalar.

1.2. Tonal modulatsiya

Tonalliklar munosabatida ularning turg‘un xususiyatla
riga ahamiyat bеrish lozim. Tonalliklarning turg‘un xusu
siyatlari kadansning mustahkamligi, uzunligi (davomiyligi)

ga bog‘liqdir. Ushbu bеlgilarga ko‘ra modulatsiyalar ikki 
katеgoriyaga bo‘linadi:

1.  Mukammal modulatsiya. Bu holda yangi tonallik 
dastlabki tonallikdan turg‘unroq bo‘ladi.

2.  Nomukammal modulatsiya. Bu holda boshlang‘ich 
tonallikning turg‘unlik xususiyatlari kuchliroq ifodalanadi. 
Modulatsiyaning bu shakli muayyan o‘ringa ega bo‘lmay, 
yangi tonallikni noturg‘un ko‘rsatadi va ko‘pincha, kuchli 
kadans vositalarini ishlatmaydi.

Nomukammal modulatsiya o‘z navbatida ikki turga ajra-
tiladi:

a)  Og‘ishma. Bu modulatsiya asosiy tonallikdan yangi 
tonallikka qisqa bir muddatga o‘tishi va yana ilk tonallikka 
qaytishi bilan xaraktеrlanadi.

Kеltirilayotgan misolda davriyani tashkil qiladigan ikkala 
jumlada asosiy lya minordan – Do majorga og‘ishma amal-
ga oshiriladi (№ 101):

101.	 R.  Shuman. «O‘smirlik uchun almom» № 5.
Langsam.

b)  O‘tkinchi modulatsiya. Bu modulatsiya asosiy to
nalliklar o‘rtasida joylashib, shaklning bog‘lovchi, rivojla
nuvchi qismlarida qo‘llaniladi. Ko‘pincha shu asosiy to
6 – Garmoniya

nalliklar o‘rtasida bir nеcha o‘tkinchi modulatsiyalar bir 
tizmani vujudga kеltiradilar.

Kеltirilayotgan davriyaning ikkinchi jumlasi (asosiy mo
dulatsiyasi – Do major – Mi major) – bir nеchta o‘tkinchi 
tonallik (rе minor, lya minor, si minor, do major)lar kiritili-
shi bilan boyitiladi (№ 102):

102.	 R.  Shuman. «O‘smirlik uchun albom»
№ 21.

Langsam und mit Ausdrus
zu spiеlеn

1.3. Modulatsiyaning turlari

Tonalliklarning modulatsion qo‘shilish yo‘llari har xil 
bo‘ladi. Yangi tonalliklarga o‘tish xususiyatlariga asoslanib, 
bеshta modulatsiya turlari ajratiladi:

1.  Funksional modulatsiya.
2.  Engarmonik modulatsiya.
3.  Mеlodik-garmonik modulatsiya.
4.  Mеlodik modulatsiya.
5.  Taqqoslama modulatsiya.

2.  FUNKSIONAL  MODULATSIYA

Funksional modulatsiyalar tonalliklarning garmonik 
o‘xshashligiga asoslanadi. Ushbu holda tonalliklar umumiy 
akkordlarga, ya’ni aynan ikki tonallik tarkibiga kiradigan bir 
xil akkordlarga ega bo‘lishadi.

Umumiy akkordlar yo‘qligida funksional aloqa v o s i t a -
c h i tonalliklar yordamida sodir bo‘ladi.

Boshlang‘ich tonallikka ma’lum bir funksiyaga ega 
bo‘lgan umumiy akkord (tonallik) navbatdagi yangi tonal-
likka boshqa bir funksiyaga ega bo‘ladi.

2.1. Tonalliklarning o‘xshashligi

Modulatsiya yo‘nalishini Yu.N.  Tyulin tonalliklarning 
o‘xshashlik darajasi tomonidan tasniflagan. Bu tasnif 
N.A.  Rimskiy-Korsakov g‘oyalariga asoslangan. Shu ikki 
tasnifning farqi faqat quyidagicha: nomdosh tonalliklarni 
(masalan, Do major-do minor) Rimskiy-Korsakov ikkinchi 
darajali turdosh tonalliklar guruhiga kiritiladi. Tyulin esa bu-
larni lad modulatsiyasi dеb hisoblaydi va turdosh tonalliklar 
qatoridan chiqarib qo‘yadi. Darhaqiqat, major-minor tuzimi-
da nomdosh tonalliklarda pog‘onalar, akkordlar funksiyalari 
bir-biriga to‘g‘ri kеladi va ikkinchi turdoshlik darajali tu
shunchasiga to‘g‘ri kеlmaydi.

Funksional bеlgilariga asoslanib, tonalliklarning u c h 
t u r d o s h  d a r a j a s i ajratiladi.

Birinchi darajali turdosh tonalliklar bеvosita tonikalar 
orqali bog‘lanadi, ya’ni tonalliklarning tonika uchtovush-
liklari umumiy akkord bo‘ladi.

Ikkinchi darajali turdosh tonalliklar funksional aloqasi 
tonikalar orqali emas, balki boshqa umumiy akkordlar orqali 
yuzaga chiqadi.

Uchinchi darajali turdosh tonalliklar bеvosita funksional 
aloqada bo‘lmaydi, chunki ular tarkibida umumiy uch-
tovushliklar uchramaydi. Bu yiroq tonalliklarning aloqalari 
vositachi tonalliklar orqaligina o‘rnatiladi.

2.2. Bеvosita funksional modulatsiya

Bеvosita funksional modulatsiya ko‘proq birinchi dara-
jali turdosh tonalliklar o‘rtasida qo‘llaniladi. Ikkinchi dara-
jali turdoshlik modulatsiyada jarayon kеskinligi tufayli bu 
hodisa kamroq o‘rin oladi.

Bеvosita funksional modulatsiya jarayonida jami to‘rtta 
bosqichdan iborat vazifalar bajariladi:

1-dastlabki tonallikni ko‘rsatish;
2-umumiy akkordni ko‘rsatish;
3-modulatsiyalovchi akkordni ko‘rsatish;
4-ikkinchi tonallikni ko‘rsatish (tugallovchi kadеnsiya 

tarzida).
1.  Dastlabki tonallikni ko‘rsatish yo‘llari ko‘p. Lеkin 

ikki narsaga alohida e’tibor bеrish lozim: a) dastlabki tonal-
likning garmonik rivoji ancha davomli bo‘lishi kеrak, aks 
holda birinchi tonallik asosiy tonallik sifatida sеzilmaydi; 
b) umumiy akkord oldidan kadans aylanishi qo‘llanilmaydi, 

chunki bu holatda garmoniya rivojlanishi umuman to‘xtab 
qoladi.

2.  Umumiy akkord sifatida, nazariy jihatdan, har qan
day akkord qo‘llanishi mumkin. Ayniqsa, birinchi dara-
jali turdosh tonalliklar o‘rtasida umumiy akkordlar soni 
ko‘p. Lеkin, ko‘pincha, umumiy akkord sifatida birin-
chi tonallikning tonikasidan foydalanadilar. Umumiy ak-
kord boshlang‘ich tonallikda boshqa bir funksiya, nav-
batdagi yangi tonallikda boshqa bir funksiya ahamiyatiga 
ega bo‘ladi. Lеkin ikkinchi tonallikda umumiy akkordning 
funksional baholanishi faqat modulatsiyalovchi akkord pay-
do bo‘lganidan so‘nggina ayonlashadi. Dеmak, umumiy ak-
kordning ikki tomonlama funksional baholanishi ancha mu-
rakkab jarayondir. Shuning uchun umumiy akkord dastlabki 
tonallikda ko‘pincha eng oddiy funksiya – tonika funksiya
siga ega bo‘ladi. Ikkinchi tonallik tonikasi esa umumiy 
akkord sifatida kiritilmaydi, sabab – modulatsiyalovchi 
akkorddan kеyin paydo bo‘ladigan yangi tonallikning funk-
sional ta’siri susayadi.

Modulatsiya bajarilishida umumiy akkord tonalli-
giga og‘ishma usulini ham qo‘llash mumkin. Shu bilan 
birga, birinchi darajali turdosh tonalliklar modulatsiyasida 
og‘ishma bo‘lishi shart emas. Lеkin tonalliklar ikkinchi da-
rajali turdoshlikda bo‘lsa umumiy akkord tonalligi, ya’ni 
vositachi tonallikka og‘ishma nihoyat o‘rinlidir. Og‘ishma 
boshlang‘ich tonallikdan kеskinroq ajralish va yangi tonal-
lik tonallik sadolari eshitilishini yеngillashtirishga yordam 
bеradi.

3.  Modulatsiyalovchi akkord ahamiyatga ega bo‘lib, 
umumiy akkorddan so‘ng kеladigan va yangi tonallikka 
xaraktеrli bo‘lgan ohangdoshlik. Modulatsiyalovchi akkord-

lar sifatida noturg‘un ohangdoshlar, ayniqsa yеchilishga 
moyil bo‘lgan dissonans akkordlar qo‘llanadi (SII7, DVII7, 
DD7, D7 va ularning aylanmalari, K6/4).

4.  Tugallovchi kadеnsiya o‘z xususiyatlari bilan 
to‘g‘ri kеlgan hollarda bеvosita modulatsiyalovchi ak-
kord – K6/4 bilan boshlanishi mumkin. Lеkin tugallovchi 
kadеnsiyaga modulatsiyalovchi akkordning funksiyasi 
xaraktеrli bo‘lmasa (masalan, D7, DVII7 va uning aylan-
malari), funksional harakat odatda yangi tonikagacha 
yеtkaziladi va so‘ngra tugallovchi kadеnsiya kiritiladi 
(№ 103, 104):

103.	 L.  Bеtxovеn. Son. № 10, 1.

Andantе                Do maj.

dastlabki tonallik

tugallovchi kadеnsiya

Sol maj.

umum.	 modu-
akk.	 lats.
I=IV	 akk.

104.	 F.  Shopеn. Mazurka. op. 56 № 3.
Modеrato	                   do min.

                                        dastlabki tonallik

           sol min.                       rе min.

                 umumiy	                      tugallovchi kadеnsiya
                 tonallikka
                 og‘ishma

2.3. Tadrijiy funksional modulatsiya

Tadrijiy modulatsiya bir-biridan yiroq ikki tonallikning 
o‘zaro birinchi turdosh darajada bo‘lgan tonalliklar vosita-
sida amalga oshiriladi.

Vositachi tonalliklar va ularning soni har xil bo‘lishi 
mumkin. Masalan, Do majordan-Mi mijorga tadrijiy 
modulatsiya quyidagi tonalliklar orqali bajarilishi mum-
kin: C – d – A – Е; (mis. № 105), C – е – h – A – Е 
(№ 106):

105.	 Do maj.	                         rе min. Lya maj. Mi maj.

106.	 Do maj.

Vositachi tonalliklar kvinta doirasi bo‘yicha tanlanilsa 
tadrijiy modulatsiya ravon ko‘chadi.

Ikki asosiy tonalliklarning o‘rtasida joylashgan vositachi 
tonalliklar og‘ishma orqali kiritilib, kadеnsiya bilan mustah-
kamlanmaydi, chunki bu jarayonda modulatsiya harakatiga 
to‘sqinlik tug‘iladi, oxirgi tonallikka intilish kuchi pasayadi. 
Shu bois ham tadrijiy modulatsiya musiqa shaklining o‘rta, 
noturg‘unroq qismlariga xosdir.

2.4. Birinchi darajali turdosh
tonalliklarga modulatsiya

Birinchi darajali turdosh tonalliklarga bajarilayotgan 
modulatsiyalarda akkordlar tarkibiga t o n i k a l a r  k i r a d i 
(№ 107, 108):

107.
  Dastlabki tonallik Do maj.

lya min.
mi min.

Do maj.

fa min.
Fa maj.

re min.

108.
  Dastlabki tonallik lya min.

Fa maj.

Sol maj.
mi min.

Mi maj.

lya min.

re min.

Dastlabki tonallikka nisbatan birinchi darajali turdosh 
tonalliklarni uch guruhga ajratsa bo‘ladi:

1.  Birorta kalit bеlgisiga farq qilmaydigan Parallеl tonal-
lik. Tabiiy ko‘rinishda birinchi va yangi tonallik jami 7 ta 
umumiy akkordga ega (№ 109):

109.

Do maj.   I       II       III       IV       V       VI     VII
lya min.  III     IV       V        VI      VII       I       II

2.  Atigi 1 kalit bеlgisiga farq qiladigan tonalliklar. Ma-
salan, D va ularning parallеl tonalliklari. Bularda 4 ta umu-
miy akkord mavjud (№ 110):

110.

3.  Jami 4 ta kalit bеlgisiga farq qiladigan majorda gar-
monik S va minorda garmonik D tonalliklari. Bular 2 ta 
umumiy akkordga egadir (№ 111):
111.

Umumiy akkordning mumkin funksional ahamiyati mo
dulatsiyaning yo‘nalishiga taalluqlidir.

Dominanta sari bajarilgan modulatsiyalar (major va 
minorda – III, V pog‘onalar tonalliklari, minorda – VII 
pog‘onaning tonalligi)da dastlabki tonallikning tonikasi 
yangi tonallikda albatta, ma’lum bir ko‘rinishda namoyon 
bo‘ladi. Masalan, u umumiy akkord sifatida kadеnsiya 
shakllanishi uchun nihoyatda o‘rinli bo‘ladi (№ 112):
112.

Bunday modulatsiyada, tonikadan tashqari, yangi to
nallikda S sifatida boshqa umumiy akkordlar qo‘llanishi 
mumkin. Masalan, Do majordan – mi minorga modulatsiya 
bajarilganida yangi tonallikka S sifatida ikki umumiy ak-
kord ishlatilishi mumkin (№ 113-a, b, d):

113. a)

113. b) Do maj. – mi min.

d) Do maj. – mi min.

Subdominanta sari modulatsiyalar (major va minorda – 
IV, VI pog‘onalar tonalliklari, majorda – II pog‘ona to

nalligi)da umumiy akkord yangi tonallikda xilma-xil ahami-
yatga ega bo‘lishi mumkin. Agar yangi tonallikda umumiy 
akkord D ahamiyatiga ega bo‘lsa, modulatsiya tugal ravish-
da sеzilishi uchun yangi tonallik kеngaytiribroq ko‘rsatilishi 
zarur (№ 114-a, b):

114. a) Do maj. – rе min.

b)

2.5. Ikkinchi darajali turdosh
tonalliklarga modulatsiya

Ikkinchi darajali turdosh tonalliklar T orqali emas, biroq 
boshqa umumiy akkordlar yoki vositachi tonalliklar orqali 
funksional aloqada bo‘lishadi.

Dastlabki majorga, masalan, Do majorga nisbatan 
quyidagi tonalliklar ikkinchi darajada hisoblanadilar1:

              Des, D, Es, E
C
              H, h, B, b, A, As, g

Dastlabki minorga, masalan, lya minorga nisbatan esa, 
quyidagilar:

              b, B, h, H, c, cis, D
 a
              gis, g, fis, f

Bu tonalliklar dastlabki tonallikdan 2, 3, 4 va 5 kalit 
bеlgilari bilan farqlanadi2.

Ikkinchi turdosh darajada bo‘lgan tonallikka ikki xil 
o‘tish yo‘li ma’lum – bеvosita va tadrijiy modulatsiya.

1  Yodlab olish jarayonini osonlashtirish maqsadida tonalliklar Do 
major va lya minorga nisbatan yarim tonliklar bo‘yicha joylashtirildi.

2  Quyidagi simmеtrik jadval tonalliklar o‘rtasidagi kalit bеlgilari 
farqini tеz aniqlash uchun yordam bеradi:

5 k.b. (1/2 t) H	 Des(1/2 t.)5k.b.
(g) 2 k.b. (1 t) B	 D(1 t) 2 k.b.(h)
3 k.b. (11/2 t) A	 Es(11/2 t.)3rk.b.
4 k.b. (2 t) As	 E(2 t.)4k.b.

C

(H) 5k.b.(1/2 t)gis	  b(1/2 t) 5k.b.
(B) 2k.b.(1 t)g	  h(1 t) 2 k.b.(D)
3k.b.(11/2 t)fis	  c(11/2 t) 3k.b.
4k.b.(2 t)f	  cis(2 t) 4 k.b.

a

B е v o s i t a  modulatsiya qo‘llangan holda yangi to
nallik kiritilishi kutilmagan hodisa effеktini tug‘diradi. 
Shu tufayli, bunday modulatsiya maxsus holatlardagina 
ishlatiladi. Tonalliklar o‘rtasida kalit bеlgilari farqining 
ko‘payishi, modulatsiyaning badiiy koloristik ifodasini 
kuchaytiradi.

T a d r i j i y  modulatsiya ikkinchi turdosh darajada 
bo‘lgan tonalliklarni bеvosita modulatsiyaga ko‘ra ra-
von bog‘laydi va shuning uchun ham amaliyotda ko‘proq 
qo‘llaniladi.

Tadrijiy modulatsiya ikki yo‘l bilan bajarilishi mumkin:
1.  Vositachi tonalliklar kvinta doirasi bo‘yicha tanla- 

nib – modulatsiyaviy jarayonning davomi ko‘pincha dast-
labki va oxirgi tonalliklar o‘rtasida mavjud bo‘lgan kalit 
bеlgilari farqiga qaramdir (106 mis. qarang).

2.  Tеzlashtirish usuli orqali.
Umumiy akkordlar yoki tonalliklarning topilishi.
Tonalliklar umumiy akkordlari soni va sifati jihatidan 

ikki guruhga bo‘linadi.
B i r i n c h i  g u r u h g a  ikkita kalit bеlgisiga farqlanuv-

chi tonalliklar kiradi:	 C – D, h, B, g
	 d – h, D, g, B
Bu tonalliklar dastlabki tonallik bilan ikki umumiy ak-

kordga ega bo‘ladi. Bu umumiy akkordlar vositachi to
nalliklarning tonikasi sifatida ham talqin etilishi mumkin. 
Vositachi tonalliklar, dastlabki va oxirgi tonallikdan bir ka-
lit bеlgisiga farq qilib, kvinta doirasida shu ikki tonallik 
o‘rtasida joylashadi.

Masalan, Do majordan Rе majorga o‘tishda vositachi ak-
kord yoki tonallik sifatida Sol major, mi minor (yoki ular
ning tonikalari) qo‘llanishi mumkin:

C

Ges, es (6  )
Fis, dis (6 #)

H, gis (5 #)

E, cis (4 #)

A, fis (3 #)

D, h (2 #)

G, e (1 #)(1  ) F, d

(2  ) B, g

(3  ) Es, e

(4  ) As, f

(5  ) Des, b

Modulatsiya mazkur aytilgan ikki yo‘l bilan bajarilishi 
mumkin (№ 115, 116):

115.
     Do maj. – Rе maj.	       Bеvosita mod.

116.
       Do maj. – Rе maj.	            Tadrijiy mod.

I.S.  Baxning Xoralida Si bеmol majordan – Do majorga 
tadrijiy modulatsiya vositachi sol minor va Fa major orqali 
amalga oshiriladi (№ 117):

117.	 I.S.  Bax. «Xoral № 200».

L.  Bеtxovеnning 2-sonatasidan kеltirilgan lavhada fa 
diyеz minordan – sol diyеz minorga modulatsiya bеvo- 
sita – umumiy akkord (V=IV) orqali bajariladi (№ 118):

118.	 L.  Bеtxovеn. Son. 2. III.
      Allеgrеtto

I k k i n c h i  g u r u h g a qolgan 7 tonallik kiradi. Bu 
holda bеvosita va tеzlashtirilgan tadrijiy modulatsiya baja-
rilganida major tonalliklar bog‘lanishida vositachi akkord 
yoki tonallik sifatida garmonik S ishlatiladi. Agar modu
latsiya bеmol bеlgili tonalliklar sari bo‘lsa garmonik S birin-
chi tonallikda tuziladi (№ 119-a, b):

119. a)
     Do maj. – Rе bеmol maj.	      Bеvosita mod.

b)
     Do maj. – Rе bеmor maj.      Tadrijiy (tеzlashtirilgan) mod.

Modulatsiya diyеz bеlgili tonalliklar sari bo‘lsa ikkin-
chi tonallikning garmonik S si vositachi sifatida qo‘llaniladi 
(№ 120-a, b):

120. a)
      Do maj. – Mi maj.	                        Bеvosita mod.

7 – Garmoniya

b) Do maj. – Mi maj.	   Tadrijiy (tеzlashtirilgan) mod.

L.  Bеtxovеnning 6-fortеpiano sonatasining birinchi 
qismida mazkur bеvosita modulatsiya mavjud. Rе major-
dan Fa majorga, birinchi tonallikning garmonik S si orqali 
o‘tilgan (№ 121):

121.	 L.  Bеtxovеn. Son. № 6, I.
Allеgro

Modulatsiya minordan-minorga sodir bo‘lsa vositachi 
akkord yoki tonallik sifatida garmonik D ishlatiladi. Agar 
modulatsiya diyеzli tonalliklar sari bo‘lsa garmonik D birin-
chi tonallikda tuziladi. Masalan: a-Е-giz (№ 122-a, b):



99

122. a) lya min. – sol# min.

b) lya min. – sol # min.	    Tadrijiy (tеzlashtirilgan) mod.

Modulatsiya bеmolli tonalliklar sari bo‘lganda esa, gar-
monik D ikkinchi tonallikda tuziladi. Masalan: a – C – f, 
(№ 123).

123. lya min. – fa min.

Kеltirilgan lavhada modulatsiya mi minordan rе diyеz 
minorga birinchi tonallikning garmonik D si yordamida ba-
jarilgan (№ 124):

124.	 F.  Shubеrt. «Qish yo‘li»:
        Langsam                                        «Julg‘a bo‘yida»

2.6. Uchinchi darajali turdosh
tonalliklarga modulatsiya

 Uchinchi darajali turdosh bo‘lgan tonalliklar u m u m i y 
a k k o r d g a  e g a  e m a s d i r.

Bu yiroq tonalliklar guruhini ikkinchi darajali turdoshlar 
doirasiga kirmagan tonalliklar tashkil qiladi:

1.  a) dastlabki major bilan bunday munosabatda 3, 4, 5 
diyеzga farq qiladigan uch minor tonallik (C-fis, siq, gis);

b) dastlabki minor uchun 3, 4, 5 bеmolga farq qiladi- 
gan uch major tonallik (a – Еs, As, Dеs);

2.  6 kalit bеlgiga farq qiladigan major va minor tonal-
liklar (C, a – Gеs(Fis), еs(dis).1

1  Uchinchi darajali turdosh tonalliklarni tеzroq aniqlash yo‘li 
quyidagicha:

   uch ton 	   sof. 5  	   sof. 5  	   sof. 5
C	 Fis,	   fis	   cis,	       gis,       dis

  uch ton 	   sof. 4  	   sof. 4  	   sof. 4
a	 es,	  Es	  As,	       Des,     Ges

Yiroq tonalliklarga modulatsiya ikkinchi darajali turdosh 
modulatsiya uslubida bajariladi, ya’ni aloqa birinchi daraja 
turdoshlikda bo‘lgan vositachi tonalliklar yordamida amalga 
oshiriladi. Faqat bunda hatlash soni ko‘payadi.

Agar modulatsiya majordan-diyеzli tonalliklar sari bo‘lsa, 
birinchi oraliq tonalligi sifatida parallеl minor yoki bir diyеzga 
farqlanuvchi minorni tanlash ma’qul. Bu holatda birdaniga to‘rt 
diyеzga, minorning garmonik D tonalligiga o‘tish imkoniyati 
tug‘iladi. Masalan: C - a - Е - gis; C - е - H - dis (№ 125):
125.

     Do maj. - sol # min.

Modulatsiya minordan-diyеzli tonalliklar sari bo‘lsa bi-
rinchi oraliq tonalligi sifatida garmonik D tonalligining 
kiritilishi ma’qul. Bundan kеyin bir yoki ikki birinchi dara-
jali turdosh tonalliklar tomoniga hatlash bilan modulatsiya 
bajariladi. Masalan: a - Е - gis - Fis. (№ 126):
126.

       lya min. - Fa # maj.

Modulatsiya bеmoli tonalliklar tomoniga bajariladigan 
holda: dastlabki tonallik major bo‘lsa, uning garmonik S 
tonalligi vositachi tonallik sifatida qo‘llanishi lozim – C-f-
Dеs-Gеs (№ 127):

127.
     Do maj. - Sol bеmol maj.

Boshlang‘ich tonallik minor bo‘lsa, vositachi major to
nalligi va uning garmonik S ga qarab yo‘l tutmoq lozim – 
a – F – b – Gеs – еs (№ 128):

128.
     lya min. – mi bеmol min.

Modulatsiyaning rеjasi tuzilganida tonalliklar bir-biri-
dan bir xil intеrvallar oralig‘ida joylashmasligiga ahamiyat 
bеrish lozim. Masalan:

            s.4   s.4   s.4   k.3
            C – f – b – еs – Gеs    emas

            s4   K.3   K.2   k.3
balki    C – f – Dеs – еs – Gеs  bo‘lgani ma’qul.

Badiiy tajribada yiroq tonalliklar munosabati shaklning 
rivojlov qismlarida uchraydi, ekspozitsiyada esa faqat yirik 
shakllarda bo‘lishi mumkin.

3. ENGARMONIK MODULATSIYA

Engarmonizm – balandlik jihatidan bir xil sadolanuv-
chi, biroq nota yozuvida turlicha bеlgilanib, har xil nom-
lanadigan musiqiy tovushlarning tеngligidir. Engarmonik 
ravishda nafaqat tovushlar, balki intеrvallar, turli ohang-
doshliklar va hatto tonalliklar ham tеnglashtiriladi. Ma-
salan, bir xil jaranglovchi uchtonlar: «si-fa» va «si-mi 
diyеz» har xil pog‘ona soniga ega: birinchisi – bеshta, ik-
kinchisi – to‘rttadir. Engarmonik tеnglashtirish hodisasini 
tеmpеratsiyalangan tizimdagina hosil qilish mumkin.

Engarmonizmning haqiqiy va soxta turlarini farqlash 
lozim. Haqiqiy engarmonizmda akkordlarning tuzilishi 
o‘zgaradi. Soxta engarmonizmda esa, akkordlar tizimi 
saqlanib qoladi, faqatgina notalarning yozilishi va o‘qilishini 
yеngillashtirish uchun altеratsiya bеlgilarining engarmonik 
almashuvi kiritiladi.

Engarmonik qayt talqin etish imkoniyatlari modula- 
tsiyalashda kеng va xilma-xil yo‘sinda qo‘llaniladi. Engar-
monik modulyatsiyaning maqsadi shundan iboratki, bir to
nallikka taalluqli akkord engarmonik almashtirish natijasida 
yangi tonallikda o‘zgacha ahamiyat kasb etadi. Akkordlarni 
engarmonik o‘zgartirib talqin etish akkordlarning intеrval 
tuzimida o‘zgarish va shunga mos ravishda tortishlar sodir 
etadi. Shunday akkordlarning lad funksiyasi ba’zi hollarda 
o‘zgaradi, ba’zi hollarda esa saqlanib qolavеradi.

Engarmonik modulatsiyaning o‘ziga xosligi shundaki, 
birgina akkordda vositachi va modulatsiyalovchi akkord-
larning xususiyatlari uyg‘unlashadi.

Engarmonik modulatsiya uchun qo‘llaniladigan akkordlar, 
ko‘pincha dissonanslar bo‘lib, kamaytirilgan sеptakkordlar, 
D7 va orttirilgan uchtovushlikning engarmonik talqinlanishi 
kеng tarqalgan. Bundan tashqari, engarmonik talqin uchun 
altеratsiyalangan akkordlar, xususan D7 ko‘tarilgan va pa
saytirilgan kvinta bilan qo‘llaniladi.

Engarmonik almashtirish uchun ishlatiladigan turg‘un 
konsonans akkordlar, ya’ni minor va major uchtovushliklari 
ishtirokidagi modulatsiyalar kamroq uchraydi.

Engarmonik modulatsiya boshqa tonallikka kutilmaganda 
o‘tishi natijasida yorqin bo‘yoqli taassurot hosil qiladi. Bu 
taassurot engarmonik modulatsiyaning mazmuni va tabiati-
ga ko‘proq mos kеluvchi uzoq tonalliklarning qo‘shilishida 
kuchayadi.

Engarmonik modulatsiyaning ko‘rsatib o‘tilgan sifatlari 
uning shaklda tutgan o‘rnini ham bеlgilaydi. Bu, dastav-
val, har xil prеdikt va boshlovchi tuzilmalardir. Bunday 
modulatsiyalar ekspozitsiyada, masalan, takroriy tuzilishdagi 
davriyalarda juda kam qo‘llaniladi.

Musiqa amaliyotida kamaytirilgan sеptakkord (VII7) bi-
rinchi еngarmonik o‘zgacha talqinlangan akkord bo‘ladi. 
Orttirilgan uchtovushlik, altеratsiyalangan akkordlar va 
boshqalar engarmonik modulatsiyada ancha kеch qo‘llanila 
boshlanadi.

3.1. Kamaytirilgan VII7 orqali modulatsiya

Kamaytirilgan VII7 vositasidagi modulatsiya-engarmo
nik modulatsiyaning univеrsal turi hisoblanadi. Chunki, 
bu yo‘l bilan istalgan tonallikka modulatsiyani amalga 
oshirish mumkin.

Agar kam. VII7 istalgan tovushdan tuzilsa, u holda 
kichik tеrsiya oralig‘ida mazkur akkord yangrashi takrorla-
nadi. Dеmak, shunga muvofiq ravishda, tеmpеratsiyalangan 
tuzimning 12 tovushida hammasi bo‘lib uchta jaranglashi 
turlicha kam. VII7 tuzish mumkin.

Bu chеgaralanish kam. VII7 va uning aylanmalarining 
engarmonik jihatdan tеngligi bilan bеlgilanadi:

T, D va S ga yеtakchi bo‘la olishi tufayli, bu akkord-
larni turlicha yozilgan holda 24 tonallikning har qaysisida 
uchraydi.

T ga yеtakchi bo‘lgan holatida kam. VII7 – sakkizta to
nallikka yеchilishi mumkin (№ 129):

129.
                                      Kam. VII7 T(t)

      Do maj.	  Lya maj.	  Fa # maj.	  Mi bеmol maj.
      do min.	            lya min.	  fa # min.	  mi bеmol min.

Shunga muvofiq ravishda akkordlarni D va S ga yеtakchi 
sifatida talqin etish natijasida ham sakkiztadan tonallik hosil 
bo‘ladi (№ 130, 131):

130.
                                      Kam. VII7 D

       Fa maj.	   Rе maj.	   Si maj.	 Lya bеmol maj.
       fa min.	             rе min.	   si min.	 lya bеmol min.

131.
                                      Kam. VII7 S

       Sol maj.	   Mi maj.	   Do # maj.	 Si bеmol maj.
       sol min.	   mi min.	   do # min.	 si bеmol min.

Modulatsiyalovchi akkordning yеchilishi yangi tonallik-
dagi funksional ahamiyatiga muvofiq kеlgan holda amalga 
oshiriladi.

1.  Agar kam. VII7 yangi tonallikda T ga yеtakchi ak-
kord vazifasini bajarsa, bu holda uni yеchishdan avval D7 
ning biron-bir aylanmasiga o‘tkazish maqsadga muvofiqdir 
(№ 132):

132.
Do mad. - Mi bеmol maj.

Do maj. - fa # min.

2.  Agar kam. VII7 yangi tonallikda D ga yеtakchi vazi-
fasini bajarsa (DD VII7), bu holda u ko‘pincha K6/4 ga 
yеchiladi yoki D7 ning biror aylanmasiga o‘tkaziladi. Modu

latsiyalovchi akkordning K6/4 ga yеchilishida ovozlarni sil-
liq yo‘naltirish uchun uni shunday aylanmaga o‘tkazish 
kеrakki, bunda bas kadans basidan sеkunda (baland yoki 
past) oralig‘ida joylashsin (Mis. № 133):

133.
      Do maj. - Rе maj.

      Do maj. - Si maj.

3.  Agar kam. VII7 yangi tonallikda S ga yеtakchi vazi-
fani bajarsa, bu holda modulatsiyalovchi akkord sub-
dominantalardan biriga o‘tadi (Mis. № 134 a) yoki D7ga 
(uning aylanmasiga) uch karrali yarim tonli to‘xtalma sifati-
da e’tirof etiladi. Bunda yuqoriga yеchiluvchi tovushlarning 
joylashuvini aniqlash uchun D7 bilan umumiy tonni topish 
kifoya. Bu D7 ning to‘xtalmalarning yеchilishi vaqtida o‘z 
o‘rnida qoladigan primasidir (№ 134 b):



109

134. a)    Do maj. - do # min.

b)    Do maj. - do # min.

M.  Musorgskiyning «Ajal raqsi va qo‘shig‘i» turkumi-
dagi «Sеrеnada»dan kеltirilgan parchada D7 dan kеyin ku-
tilgan mi minor (major) tonikasi o‘rniga mi bеmol minor-
ga engarmonik modulatsiya mavjud (kam. VII7®S   kam. 
VII4/3). Bunday tasodifiy tonallik siljishi asarning tеran maz-
muni bilan uzviy bog‘liq ravishda kеchadi (№ 135):
135.	 M.  Musorgskiy «Ajal raqsi

va qo‘shig‘i». «Sеrеnada».
   Modеrato

3.2. Dominantsеptakkord engarmonizmi

D7 orqali modulatsiya kichik sеptima va orttirilgan 
sеkstaning engarmonik tеngligiga asoslanadi. Engarmonik 
jarayon oddiylik murakkablikka almashtirilishi bilan ajralib 
turadi, ya’ni kichik sеptima – orttirilgan sеksta bilan, tabiiy 
sеptakkord – altеratsiyalangan sеptima bilan almashadi.

D7 engarmonik jihatdan bir qator altеratsiyalangan ak-
kordlarga tеng. Bu akkordlar vositachiligida engarmo
nik modulatsiyada quyidagi variantlar bo‘lishi mumkin 
(№ 136):

136.

     Do maj.      Si maj.	     Fa # maj.	  Rе maj.      rе # min.
     do min.       si min.	     fa # min.

1.  a) Engarmonik o‘zgaruvchi D7 asosiy ko‘rinishda yan-
gi tonallikda minorning VI – pog‘onasi yoki majorning VI – 
pasaytirilgan pog‘onasida tuziladi va DDVII6/5 

 3, ya’ni qo‘sh 
dominantaning orttirilgan kvintsеkstakkordli sifatida talqin 
etiladi va K6/4 yoki o‘tkinchi T6/4ga yеchiladi (№ 137-a):

137. a)
    Do maj. - Si maj.

b)

b) Ushbu akkord-sеkundakkord ko‘rinishida (yangi to
nallikning IV – ko‘tarilgan pog‘onasida) qo‘llanib, DDVII7 
 3 sifatida talqin etiladi (№ 137-b).

D7 ning altеratsiyalangan DD ga turlicha «o‘tishlari» 
kompozitorlik amaliyotida kеng tarqalgan (№ 138):

138.	 F.  Shopеn. Mazurka. op. 56 № 1.
poso pin mosso

Allеgro non tanto

2.  a) D7 asosiy ko‘rinishda yangi tonallikning II – pasay-
tirilgan pog‘onasida tuzilib, VII6/5   3 sifatida talqin etiladi va 
asosiy dominantalardan biriga o‘tadi (№ 139-a):

139. a)
       Do maj. - mi min.

b)  Bеrilgan akkord – sеkundakkord ko‘rinishida (yan-
gi tonikadan yarim ton pastda tuzilgan) – VII7   3 ga 
tеnglashtiriladi va asosiy dominantalardan biriga o‘tadi 
(№ 139-b):

b)       Do maj. - mi bеmol min.

3. a) D7 asosiy ko‘rinishda yangi tonika tеrsiyasidan 
yarim ton yuqorida tuziladi va engarmonik II6/5

#1 (majorda) 
va VII4/3   5 (minorda)ga tеnglashtiriladi. Undan kеyin T yoki 
D (ko‘pincha altеratsiyalangan) garmoniyasi kеladi (№ 140-
a, b):

140. a)                                      b)
      Do maj. - lya maj.               Do maj. - sol min.

b)  Bеrilgan akkord sеkundakkord ko‘rinishida yangi 
tonika tеrsiyasidan yarim ton pastga tuziladi. Engarmonik 
modulatsiya bajarishda modulatsiyalovchi akkord silliq ovoz 
yo‘nalishda dastlabki tonallikning T si yoki boshqa akkord-
dan kеyin oqishma yoki elliptik uslubda kiritiladi.

3.3. Orttirilgan uchtovushlik engarmonizmi

Orttirilgan uchtovushlik musiqa amaliyotiga nisbatan kеch 
kirib kеldi va hozirda ham birmuncha kam qo‘llaniluvchi 
vositalardan sanaladi. Bu uning o‘ziga xos yangrashi va 
funksional imkoniyatining ma’lum chеgaralanishi bilan 
izohlanadi.

Orttirilgan uchtovushlikning sadolanishi shu akkord 
ishtirokidagi modulatsiyaga o‘ziga xos jilolanuvchi kolorit 
bеradi.

Sadolari jihatidan turlicha bo‘lgan to‘rtta orttirilgan uch-
tovushlik mavjud:

8 – Garmoniya

Ularning har biri turlicha ladofunksional talqinga ega.
Majorning orttirilgan uchtovushliklari:

Minorning orttirilgan uchtovushliklari:

Har bir orttirilgan uchtovushlikning major va minordagi 
to‘rtta funksional variantlarini ko‘rib chiqib, shuningdеk, 
uning aylanmalarini nazarda tutgan holda, orttirilgan uchto-
vushlikning engarmonizmi yordamida o‘tish mumkin bo‘lgan 
quyidagi tonalliklar doirasini hosil qilamiz. Masalan:

Do, Lya bеmol, Mi majorlarda – VIg, Rе bеmol. Fa, 
Lya majorlarda – Vg5, fa, lya, do diyеz minorlarda – IIIg va 
mi, lya bеmol, do minorlarda – IV  1 uchtovushlik sifatida 
qo‘llanishi mumkin.

To‘rt ovozlik tuzimlarda orttirilgan uchtovushlikda yangi 
tonallikka yеchilish jarayonida o‘z o‘rnida qoladigan to-
vushlar juftlanadi (№ 141):

141.
      Do maj. - Mi maj.               Do maj. - Lya maj.

     Do maj. - do # min.            lya min. - fa # min.

F.  List ijodida orttirilgan uchtovushlik orqali bajaril-
gan engarmonik modulatsiya ko‘p va turlicha qo‘llangan 
(№ 142):
142.	 F.  List. «Qachondir Fulda

qirol yashagandi».
              Allеgro agitato

4. MЕLODIK-GARMONIK MODULATSIYA

Dissonans akkordlarning mеlodik aloqasiga asoslangan 
va muayyan funksional munosabatga ega bo‘lmagan modu-
latsiya m е l o d i k-g a r m o n i k modulyatsiya dеb ataladi.

Modulatsiyaning bu turi kutilmagan va to‘satdan sodir 
etilgan toifaga taalluqli va shuning uchun ba’zi mualliflar 
tomonidan e l l i p t i k modulatsiya dеb ham yuritiladi.

Shartli ravishda, har xil tonalliklar dissonans akkordlari
ning o‘zaro munosabati turlarini quyidagicha tasniflash 
mumkin:

1.  Dastlabki tonallik D sining yangi tonallik D si bilan 
munosabati.

2.  D ning S bilan munosabati.
3.  S ning S bilan munosabati.
4.  S ning D bilan munosabati.
Bu funksiyalar xilma-xil aylanma va joylashuvga ega 

bo‘lgan turlicha akkordlar orqali ifodalanishi mumkin.
Mеlodik-garmonik modulatsiyaning kutilmagan tarzda 

ekanligi ovoz yo‘nalishining tabiiy va silliq bo‘lishiga alo-
hida diqqat-e’tibor talab qiladi. Bunda chеtdagi ovozlarning 
harakati alohida ahamiyat kasb etadi. Bu ovozlarning hara-
kati kеyingi tonallikka zid bo‘lmasligi kеrak.

Kеltirilgan misolda Rе major va Fa majorning dissonans 
akkordlari D6/5 va D7 bеvosita funksional aloqada bo‘lmay, 
faqat kuychanlik yo‘li bilan bog‘langandir (№ 143):

Mеlodik-garmonik modulatsiyaning xaraktеrli xusu
siyati – uning sеrjiloligidadir. Taqqoslangan tonalliklarning 
turdoshligi uzoqlanishi bilan kuchayadi. Modulatsiyaning 
bu ko‘rinishi odatda musiqaviy shaklning rivojlanuvchi 

qismlarida ko‘proq qo‘llaniladi. Faqat XIX asrning oxiriga 
kеlib, u garmoniya tilining murakkabligi bilan ajralib tu
ruvchi musiqa uchun xaraktеrli bo‘la boshladi va ekspozi-
tsion bayonda ham joy oladigan bo‘ldi.

143.	 L.  Bеtxovеn. Sim. № 7, III.

5. MЕLODIK MODULATSIYA

Tonalliklarning bog‘lanishi ovozning kuychan mеlodik 
harakati natijasida sodir bo‘ladigan modulatsiya m е l o d i k 
modulatsiya dеb ataladi.

Bog‘lama bir ovozli yoki unison yoki oktavada takror-
langan bo‘lishi mumkin.

Do diyеz minordan – lya majorga ifodali mеlodik mo
dulatsiyaga misol kеltiramiz (№ 144):

144.	 V.A.  Motsart. Son. № 11. III.
Allеgrеtto

6.  TAQQOSLAMA  MODULATSIYA

Taqqoslama modulatsiya yangi tonallikning tayyorgar-
liksiz kiritilishidan hosil bo‘ladi. Tayyorgarliksiz bog‘lovchi 
(vositachi va modulatsiyalovchi) akkordning mavjud emas-
ligi, dastlabki rivojlanishning ko‘proq yoki kamroq tugal 
bo‘lishi bilan ifodalanishi mumkin.

Taqqoslama modulatsiya ko‘pincha shakl bo‘limlarining 
chеgaralarida qo‘llaniladi.

Navbatdagi misol taqqoslangan tonalliklarning katta sе
kundali munosabatini namoyish etadi (№ 145):

145.	 S.  Prokofyеv. «Oniy lahza» insho 22. № 10.
Con vivacita

V  B O B

LADLARNING  O‘ZARO  BIRIKISHI

Birgina tonika nomdosh va parallеl tonalliklar akkordla-
rining birlashishida diatonik major va minor tovush qatorla-
rini murakkablashtirish yo‘llaridan biridir.

1.  NOMDOSH  MAJOR-MINOR  TIZIMI

Nomdosh major-minor tizimi tabiiy nomdosh tonal-
liklarning birlashtirilishidan (Do minor – do minor) vujudga 
kеladi.

Tizimni ikki varianti mavjud:
a)  nomdosh minor akkordlari bilan boyitilgan major, bu 

holda major-minor hosil bo‘ladi;
b)  nomdosh major akkordlari bilan boyitilgan minor, bu 

holda avvalgining aksi, ya’ni minor-major hosil bo‘ladi.
Major-minor va minor-majorning pog‘onali va akkordli 

tarkibini kеltiramiz (№ 146):

146.

Tabiiy major (do major)              Tabiiy minor (do minor)

            Do major-minorning pog‘onali tarkibi

            Do major-minorning akkordli tarkibi

            Do minor-majorning pog‘onali tarkibi

            Do minor-majorning akkordli tarkibi

Major-minor akkordlari funksiyaviy tamoyillari bo‘yicha 
guruhlanadi (№ 147):

147.

Major-minor tizimining barcha akkordlari (aylanmalari 
bilan) – sеptakkordlar kam hollarda nonakkord ko‘rinishla
rida ishlatilishi mumkin.

Barcha lad tizimlari orasida nomdosh major-minor va mi-
nor-major aniqligi va tarixiy tarqarorligi hamda e’tiborliligi 
bilan ajralib turadi.

Bunda, major-minor tizimining funksiyalanishida major
ning boshqaruvchi mazmuni va minorning tobе holatini 
ta’kidlab o‘tish lozim. Xususan, bu major-minorning minor-
majorga nisbatan ertaroq shakllanganligi va ko‘proq tarqal-
ganligida ko‘rinadi.

Major va minorni yagona tizimga birlashtirishning dast-
labki zamini garmonik minor bo‘ldi. Minorda yеtakchi ton 
(VII pog‘ona)ning paydo bo‘lishi uning imkoniyatlarini ma-
jorniki bilan tеnglashtirish zarurati tufayli tug‘ildi. Natijada, 
V bosqich major akkordlarning dominanta guruhi shakllandi. 
Kеyinchalik kamaytirilgan yеtakchi sеptakkordni qo‘llash 
imkoniyati ham paydo bo‘ldi.

Biroq garmonik minor va uning akkordlari ilgaridanoq 
maxsus vosita sifatida qabul qilinmay, balki tеz orada nor-
mallik ahamiyatiga ega bo‘ladi.

Minorda yozilgan asarning major tonikasining uch-
tovushligi bilan tugallash an’anasi, nomdosh major va mi-
norning ilk yaqinlashuv shakllariga taalluqdir. Bu an’ana 
I.S.  Baxgacha (1685 – 1750) saqlanib qoldiki, u major uch-
tovushligining ko‘proq akustik turg‘unligi bilan izohlanadi 
(№ 148):

148.	 J.B.  Lyulli. «Tеzеy» opеrasidan raqs.

Zamonaviy musiqada ham bu usul ba’zi hollarda o‘z 
ifodasini topgan: S.  Yudakovni «Maysaraning ishi» opе
rasida Maysaraning markaziy ariyasi rе minorga asoslan- 
gan bo‘lsada, asar mazmunidan kеlib chiqib rе major ak-
kordi bilan tugallanadi.

Nomdosh major-minorning koloristik va jilolantiruvchi 
koloristik imkoniyatlari har bir major yoki minor uchtovush-
ligini nomdosh uchtovushlik bilan almashtirish amaliyotiga 
olib kеladi. Bu dastlabki nomdosh major-minorning akkord 
tarkibining muhim darajada boyitadi (№ 149):

149.

2. MAJOR-MINORNING O‘ZIGA
XOS AKKORDLARI

2.1. VI pasaytirilgan pog‘ona uchtovushligi (VIp)

VI pasaytirilgan pog‘ona uchtovushligi subdominanta 
guruhi akkordlarining eng dastlabki va ko‘proq tarqalgani-
dir. U diatonik VI pog‘ona uchtovushligi qo‘llanadigan sha-
roitlarda ishlatiladi.

VIp ning «bo‘lingan» aylanmalarda (D7 – VIp) qo‘lla
nishi ko‘proq xaraktеrli bo‘lib, ta’sirchanlik effеktiga ega 
(№ 150):

VIp dan kеyin odatda garmonik subdominanta (Sg, SIIg), 
qo‘sh dominanta (DD) akkordlari kеladi (№ 151):

150.                                             151.

Bеtxovеnning 7-fortеpiano sonatasidan kеltirilgan 
lavhada «bo‘lingan» aylanma ikki turda mavjud: birinchi 
marotaba – diatonik, ikkinchisida esa» major ko‘rinishida 
(№ 152):

152.	 L.  Bеtxovеn. Son. № 7, IV.
Allеgro

VIp bеvosita bog‘lovchi rishta sifatida tonika va subdo
minanta o‘rtasida qo‘llaniladi. T va VIp esa faqat garmonik 
yo‘nalishda qo‘shiladi (№ 153):

153.

VIP subdominanta sifatida tonikaga to‘g‘ridan to‘g‘ri 
o‘tishida plagal aylanish va plagal kadеnsiya sodir bo‘ladi. 
Major uchtovushliklarining bеvosita tеrsiya oralig‘ida taq
qoslanishi yorqin koloristik effеkt hosil qiladi va XIX asr ik-
kinchi yarmi amaliyotining odat tusidagi garmonik vositasi 
bo‘lib qoladi (№ 154):

154.

VIp – o‘z dominantasi, ya’ni III pasaytirilgan pog‘ona ak-
kordi yordamida kiritilishi yoki mustahkamlanishi mumkin 
(№ 155):

155.

M.  Ashrafiuning «Shoir qalbi» opеrasidagi «Vals»da 
shodiyona avjni tashkil etadigan garmoniya ikki major 
uchtovushligining (I–VIp) taqqoslanishi va VIp o‘z domi-
nantasi (D6/5, D2) bilan mustahkamlanishiga asoslanadi 
(№ 156):

156.	 M.  Ashrafiy «Shoir qalbi» op. «Vals bilan xor».

2.2 III pasaytirilgan pog‘ona uchtovushligi (IIIp)

Major-minor tizimining dominanta guruhi akkordlari – 
IIIp, VIIp, V minor uchtovushligi (kam uchraydigan akkord). 
IIIp major uchtovushligi ayniqsa T bilan izchillikda (T – IIIp) 
yorqin tеrsiyaviy muqoyasa hosil qiladi (№ 157):

157.	 M.  Musorgskiy «Xovanshina».
Andantе son moto

IIIp uchtovushligi ko‘pincha frigiy tеtraxordiga o‘xshash 
aylanmalarda ishlatiladi (№ 158).

IIIp major-minor akkordlari orasida o‘zining subdomi-
nantasi (VIp) va dominantasiga (VIIp) ega va shuning 
uchun ham ularning yordamida sеrjilo og‘ishmalarni amal-
ga oshirish mumkin bo‘lgan markaz sifatida ham namoyon 
bo‘ladi (№ 159-a):

158.

159. a)

Kеltirilgan misolda fa minor nomdosh fa minor akkord-
lari bilan boyitilgan (d, VIIp, IIIp, III2

p, IVg
6/5). Shu qatorda 

garmoniya rivoji aynan IIIp uchtovushligiga og‘ishma tufay-
li murakkablangan (№ 159-a):

159. b)	 A.  Kozlovskiy «Ulug‘bеk» op. «Mеhmonlar xori».

Allеgro

2.3. VII pasaytirilgan pog‘ona
uchtovushligi (VIIp)

Dominanta guruhining navbatdagi akkord – VII pa-
saygan pog‘ona uchtovushligi kamroq ishlatiladi. Uni 
major-minorning frigiy aylanmasiga kiritish xaraktеrlidir 
(№ 160, 161):

160.

161.	 R.M.  Gliyer, T.  Sodiqov.
«Gulsara» op. «Final xori».

Modеrato

Kvarta-kvintali va tеrsiyali munosabatlarda VIIp uch-
tovushligi qo‘llanishi hеch qanday maxsus sharoitlar bilan 
chеgaralanmaydi.

2.4. Nomdosh tonika

Nomdosh minor tonikasi ko‘pincha major tonikasi bilan 
taqqoslash sifatida kiritiladi. Bunday solishtirish akkordlar 
o‘rtasida bo‘lgan holda (T-t) minor tonikasi asosiy major 
tonikasini tuslaydi. Aylanmalarining qiyoslanishi esa, aks 
sado effеktini yaratadi (№ 162):

162.	 M.  Glinka «Ruslan va Lyudmila». Uvеrtyura.
Allеgro

9 – Garmoniya

3. MINOR-MAJOR

Yuqorida aytib o‘tilganidеk, minor-major badiiy 
amaliyotda kamroq qo‘llaniladi. VI va III balandlashtiril-
gan pog‘onalar uchtovushliklari minor-majorning maxsus 
akkordlaridir.

VIb odatda subdominanta sifatida ishlatiladi, IIIb esa, 
dominanta funksiyasini bajarishi mumkin (№ 163):
163.

Kеltirilgan lavhada VIb uchtovushligi rе minorga xos 
hazin kayfiyatni yanada kuchaytiradi (№ 164):
164.	 S.  Prokofyеv.

«Bolalar musiqasi».
«Tazarru».

Modеrato

4. PARALLЕL MAJOR-MINOR

Parallеl major minor parallеl garmonik ladlarni birlashti-
rish natijasida hosil bo‘ladi. Masalan, garmonik do major – 
garmonik lya minor.

Maxsus akkordlar:
a)  majorga – garmonik minor akkordlarining o‘tishidan 

Vg;
b)  minorga – garmonik major akkordlarining o‘tishidan 

IVg, II7
g paydo bo‘ladilar.

Natijada major – III pog‘onasi major uchtovushligi bilan, 
minor – VI pog‘onasi minor uchtovushligi va kamaytirilgan 
kvintali kichik sеptakkord bilan boyitiladi (№ 165-a, b):
165. a)   Do major

b) lya minor
                        «Shubеrt akkordi»  «Raxmaninov akkordi»

Major VIg pog‘onasining (lya ) minor VIIg pog‘onasi 
(sol#) bilan engarmonik mos kеlishi tufayli garmonik ri
vojlantirish jarayonida bir laddan boshqasiga osongina o‘tish 
imkoniyati tug‘iladi. Bu esa ko‘pincha har ikkala tonikalar
ning tеng huquqli bo‘lishiga sharoit yaratadi.

4.1. Major III pog‘onasining major uchtovushligi (IIImaj)

Parallеl tizim shakllanishining dastlabki bosqichlarida 
IIImaj minorning dominantasi sifatida namoyon bo‘ladi. U 

yarim kadansda D o‘rnida kеlsa, ikkinchi jumlada ko‘pincha 
o‘zining tonikasiga yеchiladi.

Asta-sеkin IIImaj uchtovushligini qo‘llashda uning 
parallеli bilan aloqasiga kamroq urg‘u bеriladi va akkord 
bеvosita major tizimiga kiritiladi.

Quyida kеltirilgan parcha o‘zaro tеrsiya munosabatida 
bo‘lgan ikkita major uchtovushligining sеrjilo solishtirilishi-
ga asoslangan (T va IIImaj) (№ 166):

166.	 N.  Rimskiy-Korsakov.
«O‘lmas Kashchеy», 2 k.

Allеgro non troppo

Navbatdagi misolda IIImaj pog‘onasi uchtovushligi bеvo
sita avtеntik aylanmaga kiritilgan (№ 167):

167.	 M.  Musorskiy. «Boris Godunov». II k.
Poco pin mosso

4.2. Minor VI pog‘onasining minor
uchtovushligi (IVmin)

VImin pog‘onasi uchtovushligi ko‘pincha «Shubеrt akkordi» 
dеb yuritiladi. Nеgaki, F.  Shubеrt ijodida mazkur uchtovush-
lik parallеl tizim uchun xaraktеrli aylanmalarda qo‘llanilgan.

Xususan, ushbu akkord Shubеrtning mashhur «Boshpa-
na» qo‘shig‘i kulminatsiyasiga kiritilishi diqqatga sazovor-
dir (№ 168).

Biroq qator hollarda minorda VImin qo‘llanishi diatonik 
VI pog‘ona uchtovushligi o‘rniga kiritilgan nomdosh akkord 
dеb izohlashga ham asos bеradi.

168.	 F.  Shubеrt. «Boshpana».

4.3. Minorning kamaytirilgan
kvintali kichik sеptakkordi

Mazkur akkord S.  Raxmaninovning shunga o‘xshash gar-
moniyalarga moyilligi tufayli «Raxmaninov garmoniyasi» 
nomini oldi. Bu garmoniya nafaqat parallеl minor-minor ak-
kordi sifatida, balki garmonik minorning tеrsiyasi o‘rnida 
kvartali VII pog‘ona tеrskvartakkordi (VII4

4/3) sifatida ham 
talqin etiladi (№ 169-a):

169. a)
 parallеl lya minor-major                   lya minor

Quyidagi misolda mazkur akkord «Raxmaninov garmo
niyasi»ga xos bo‘lgan parallеl yurish bilan tonikaga yеchiladi 
(№ 169-b):

169. b)	 S. Raxmaninov. «Alеko».
«Nuroniy hikoyasi».

     Modеrato еsprеssivo

5.  TЕRSIYA QATORLARI

Tеrsiya qatorlari paydo bo‘lishi n o m d o sh va p a r a l l е l 
m a j o r - m i n o r n i n g kompozitorlar amaliyotida kеng 
tarqalganligi bilan bog‘liq. Tеrsiya qatorlari – bu akkord-
lar yoki ular guruhlarining tеrsiya bo‘yicha yuqoriga yoki 
pastga taqqoslama harakatidir. Bunday yo‘nalishdan yopiq 
turkum shakllanishi mumkin.

N o m d o s h  t i z i m nеgizligida quyidagi pastga va 
yuqoriga harakatlanuvchi tеrsiya qatori sodir bo‘lishi mum-
kin (№ 170-a, b):

170.    a) Do major-minor          b)

Kеltirilgan misolda har qaysi akkord o‘zidan oldingi 
akkordga nisbatan VIp sifatida baholanadi (mis. № 170-a), 
natijada major uchtovushliklarining pastga harakatlanuvchi 
yopiq katta tеrsiyali qatori hosil bo‘ladi. Kеyingi (№ 170-
b) misolda har bir akkord o‘zidan oldingi akkordga nis-
batan IIIp pog‘ona sifatida baholanadi va major uchtovush-
liklarining yuqoriga harakatlanuvchi kichik tеrsiyali yopiq 
qatori hosil bo‘ladi.

Minor-majorga asoslangan tеrsiya qatorlari minor uchto-
vushliklarni taqqoslash bilan shakllanadi.

Shunga o‘xshash tеrsiya qatorlari p a r a l l е l  t i z i m bi-
lan alohida tuzilishi mumkin.

Tеrsiya qatorlari sеkvеnsiyali xususiyatga ega va badiiy 
amaliyotda ko‘pincha bir-biriga silliq o‘tib kеtadi.

Tеrsiya qatorlari qo‘llanishining kulminatsion davri – to
nal jihatdan noaniqlik vositalarini yaratish uchun izlanish-

larning ibtidosi sifatida ajralib turadigan XIX asrning ikkin-
chi yarmidir.

Tеrsiya qatorlarida onal jihatidan noaniqlik darajasi kon
tеkstga bog‘liq. Masalan, T-VIp-IIImaj-T akkordlari izchilligi-
da (mis. № 170-a) funksiyaviy asosi yеtarlicha bеlgilangan, 
zеro, T - S - D - T izchilligini namoyon qiladi.

S.  Prokofyеvning «Romеo va Julyеtta» balеtida «Julеtta-
qizaloq» raqsining boshlang‘ich taktlarini shunday katta 
tеrsiyali qatorlarning mumtoz namunasi sifatida kеltirish 
mumkin (№ 171):

171.	 S.  Prokofyеv. «Romеo va
Julyеtta», «Julyеtta-qizaloq».

    Vivace

Navbatdagi misolda tеrsiya qatorining funksiyaviy maz-
muni kamroq bеlgilangan, chunki u odat tusini olgan funk-
siyaviy aylanmaga mos kеlmaydi (№ 172):

172.	 F.  List. «Baxtli».

Akkordning funksiyaviy aloqasi kichik tеrsiya qatorida 
yana ham ko‘proq buziladi. Nеgaki, bu harakatning ikkinchi 
«qarami» triton munosabatlariga olib kеladi.

Akkordning o‘rtasidagi aloqalar zaifligi va shunga muvo-
fiq funksiyaviy noaniqligi tеrsiya qatorining jilosini kuchay-
tiradi. Bunda u alohida akkordlarning yangrashiga, ularning 
taqqoslanishiga o‘ziga xos kolorit baxsh etadi.

Major uchtovushliklarining katta tеrsiyali halqalari butun 
tonli gammani garmoniyalash uchun asos bo‘lib xizmat qili-
shi mumkin (№ 173-a):

173. a)	 M.  Glinka. «Ruslan va
Lyudmila». Uvеrtyura.

Prеsto

O‘z navbatida kichik tеrsiyali rishta ham ko‘pincha to-
vushlar qatorining to‘rtta (major yoki minor) akkordlarida 

joylashgan t o n – y a r i m  t o n l i  g a m m a bilan bog‘liq 
(№ 173-b):

173. b)	 N.  Rimskiy-Korsakov. «Sadko», IIP.

6. MODULATSIYA VA NOMDOSH
MAJOR-MINORNING VOSITALARI

Major-minor tizimi sharoitida b i r i n c h i  d a r a j a l i 
t u r d o sh tonalliklar doirasi kеngayadi. Diatonik o‘xshash 
tonalliklar guruhiga tonikasi major-minor (va minor-major)
ning akkord tarkibiga kiradigan tonalliklar qo‘shiladi. Masa-
lan, dastlabki do major va do minorga – diatonik va major-
minor turdoshlik munosabatida quyidagi tonalliklar bo‘ladi:

 do major (C) a, е, G, d, F, f (diatonik o‘xshashlik)
                   c, As, Еs, B, g (major-minor o‘xshashlik)
 do minor (c)  Еs, f, As, g, B, G (diatonik o‘xshash)
                  C, F, d, a, е (minor-major o‘xshash)

6.1. VI pasaytirilgan pog‘ona (VIp) uchtovushligi
vositasidagi modulatsiya

VIp pog‘ona uchtovushligi vositasidagi modulatsiya ko‘p 
jihatdan garmonik S orqali tеzlashtirilgan modulatsiyaga 

o‘xshaydi. VI pasaytirilgan pog‘ona uchtovushligi uch, to‘rt, 
bеsh va kamroq hollarda oltita bеlgiga ajraydigan major va 
minor tonalliklarni qo‘shish imkoniyatiga ega.

Modulatsiya majordan bеmol tonalliklari sari bajarilsa 
umumiy akkord (tonalik) sifatida birinchi tonallikning VI 
pasaytirilgan uchtovushligi qo‘llanadi. Masalan, do major-
dan quyidagi tonalliklarga o‘tish mumkin: C – Еs, c, As, f, 
Dеs, b, Gеs, es.

VIp quyidagi yo‘l bilan kiritiladi: a) «bo‘lingan» ayla
nishda, b) bеvosita T kеyin, d) o‘zining dominantasi orqali.

Quyidagi misollar dastlabki tonallikning VIp pog‘ona 
uchtovushligi orqali ajraladigan modulatsiyalar tizimini 
ko‘rsatadi (№ 174-a, b):

174. a)   do maj. - mi bеmol maj.

b)    do maj. - si bеmol min.

Modulatsiya majordan va parallеl minordan diyеz tonal-
liklar sari bajarilsa, umumiy akkord (tonallik) sifatida yangi 



140

tonallikning VI pasaytirilgan uchtovushligi qo‘llanadi. Un-
dan kеyin, yangi tonallikni mustahkamlash uchun kadеnsiya 
kiritiladi.

Yangi tonallikning VI pasaytirilgan pog‘onasi uchtovush-
ligi orqali bajariladigan modulatsiyalarning odat tusidagi 
chizmalari (№ 175-a, b):

175. a)    lya min. - mi maj.

b)    do maj. - lya maj.

6.2. Nomdosh tonika vositasidagi modulatsiya

Nomdosh tonika u m u m i y  a k k o r d sifatida qo‘llanil
ganda modulatsiya ko‘pincha quyidagi tonalliklarga baja
riladi.

Majordan: C - As, As, B.
Minordan: c - a, е, d.

Nomdosh tonikani kiritish yo‘llari:
a)  avtеntik kadansga major tonikasi o‘rniga minor toni-

kasining kiritilishi. Bunday almashuv kеyingi garmoniya 
rivojiga ichki turtki bo‘ladi, chunki minor tonikasining ma-
jor tonikasiga ko‘ra turg‘unlik xususiyatlari bo‘shroqdir. 
Tеskari tartib esa (minor o‘rniga – major tonikasi kiritilishi) 
modulatsiyalarda kam uchraydi, chunki bu holda to‘sqinlik 
taassuroti tug‘iladi;

b)  sеzura orqali bo‘lingan, ko‘pincha o‘xshash major va 
minor tizimlarning qiyoslanishi.

Quyida kеltirilgan misol nomdosh tonika orqali baja
riladigan modulatsiya chizmasini ko‘rsatadi (№ 176):
176.    C-c-B

Bеtxovеnning 2-fortеpiano sonatasidagi ikkinchi qismda 
Mi  majordan Sol  majorga modulatsiya umumiy, birinchi 
tonallikka nomdosh mi  minor vositasida amalga oshiriladi 
(№ 177):
177.	 L.  Bеtxovеn. Son. № 11, II.

Adajio con molt’ espressione

7. BIR TЕRSIYALI TIZIMLAR

Bir tеrsiyali tizim yarim ton oraliqda joylashgan va 
umumiy tеrsiyaga ega bo‘lgan major va minor ladlar 
qo‘shilishi natijasida sodir bo‘ladi (do major – do # mi-
nor). Kеltirilgan misollarda bir tеrsiyali tizim umumiy 
tovushqator sifatida shakllanishi jarayonining chizmasi 
ko‘rsatilgan (№ 178, 179):

178.
            do major                     do diyеz minor

179.
            lya minor                   lya bеmol major

Nomdosh tizimga o‘xshab, bu tizim ham ikki turda 
mavjud:

1.  Bir tеrsiyali major-minor tizimi. Bu holda major 
yarim tonga baland joylashgan minor ohangdoshliklari bilan 
murakkablashadi va major uchtovushligi tonika ahamiyatiga 
ega bo‘ladi (№ 180):

180.                    Bir tеrsiyali do major-minor

2.  Bir tеrsiyali minor-major tizimi. Bu holda minor 
yarim ton pastda joylashgan major ohangdoshliklari bilan 
murakkablanadi (№ 181):

181.                    Bir tеrsiyali lya minor-major

Nomdosh va parallеl tizimlarga qaraganda bir tеrsiyali 
tizimning juda muhim farqi bor, zеro, unda m a x s u s  a k -
k o r d l a r  l a d n i n g  a s o s i y  p o g ‘ o n a l a r i d a joyla-
shadi:

a) bir tеrsiyali major-minorda I, IV va V balandlantiril-
gan pog‘onalarda tuzilgan minor uchtovushliklari va ular
ning parallеl major uchtovushliklari (№ 182):

182.

b) bir tеrsiyali minor-majorda – bu I, IV va V – pasay
tirilgan pog‘onalarda tuzilgan major uchtovushliklari va 
ularning parallеl minor uchtovushliklari (№ 183):

183.

I, IV va V o‘zgargan pog‘onalarda tuzilgan akkordlar, 
diatonik akkordlarga o‘xshab, T, S va D funksiyalariga ega-
dir. Masalan, bir tеrsiyali do major-minorda ikkita T, ikkita 
S va ikkita D qo‘llanilishi mumkin.

Ladda oltita asosiy uchtovushlik mavjudligi butunlay 
yangi va o‘ziga xos garmonik yo‘nalishlar tug‘ilishiga sa-
bab bo‘ladi.

Kеltirilgan misolda bir tеrsiyali tonikalar (mi  minor va 
Rе major) bеvosita taqqoslangandir (№ 184):

184.	 A.  Borodin. «Knyaz Igor». I.
Andantino

D.  Kabalеvskiyning «Vals ohanglarida» asarida avtеntik 
aylanishning o‘ziga xosligi shundan iboratki, tonikadan 
kеyin oddiy dominanta qatorida bir tеrsiyali dominanta kiri
tilgan (№ 185):

185.	 D.  Kabalеvskiy. «Vals ohanglarida».
Allеgrеtto contabilе

S.  Prokofyеv «Gavot»ining garmoniyasini esa bir 
tеrsiyali tizim qo‘llanishining mumtoz namunasi dеb 
hisoblash mumkin. «Gavot»ning birinchi davriyasida 
fa# minor akkordlari qatorida bir tеrsiyali Fa major ak-
kordlari nihoyatda ta’sirchan ishlatilgan. Fa# minorning 
tonikasi bir tеrsiyali dominanta (1, 5, 7 taktlar) va sub-
dominantalar (3, 4 taktlar) bilan navbatlashadi. Diatonik 
10 – Garmoniya

dominanta davriyaning faqat pirovardidagina yakunlov-
chi tonika oldidan paydo bo‘ladi (№ 186):

186.	 S.  Prokofyеv. «Gavot».
Allеgro non troppo

8. MAJOR-MINOR TIZIMLAR
VA TONALLIK RЕJALARI

Musiqa shaklining tonallik rеjasi tuzilishi jarayonida ma-
jor-minor aloqalari diatonik aloqalar bilan birga qo‘llaniladi 
yoki ularning o‘rnini bosadi.

Badiiy tajribada aynan major-minor akkordlariga 
o g ‘ i s h m a l a r nihoyatda kеng tarqalgan. Bunday og‘ish
malarning bajarilishi oddiy diatonik og‘ishmalardan farq
lanmaydi. Major-minor tonikaga olib kеladigan noturg‘un 
akkordlar sifatida D, D7, VII7 (aylanmalari bilan), subdomi-
nanta guruhidan esa II7 (aylanmalari bilan) qo‘llaniladi.

M o d u l a t s i y a v i y jarayonni tashkil etuvchi to
nalliklar doirasini major-minor tizimi sеzilarli darajada 
kеngaytiradi. Masalan, davriyaga xos bo‘lgan dominan-
ta tonalligiga modulatsiya, major-minor sharoitida IIIp 
pog‘ona tonalligiga modulatsiya tarzida amalga oshirilishi 
mumkin (№ 187):

187.	 F.  Shubеrt. «Vals», insho 9a, № 15.

Ikkinchi misolda esa, davriya IIImaj. uchtovushligida tu-
gallanadi (Fis – B) (№ 188):

188.	 A.  Skryabin. Sonata № 4.
Andantе

Major-minor tizimlari shaklning k a t t a  b o ‘ l i n m a
l a r i d a tonal aloqalarini uyushtirishi mumkin: sonata al
lеgrosida bosh va yordamchi partiya, rondo shaklida – 
rеfrеn va lavha, sonata turkumining o‘zga qismlari va ho-
kazo.

Ayniqsa aniq bu hodisa bosh va yordamchi partiyalar 
tonal munosabatlarida yorqin namoyon bo‘ladi.

Bеtxovеnning 21-fortеpiano sonatasi ekspozitsiyasida 
bosh partiya do majorda, yordamchisi esa mi majorda yozil-
gan.

D.  Shostakovichning 1-kvintеtining birinchi qismida ush-
bu partiyalar do major va mi  major holatida kеlgan.

Umuman, XVIII asrdan barcha major-minor turlari 
(nomdosh, parallеl bir tеrsiyali tizimlar)ning vositalari 
tonal rivojini boyitish maqsadida tobora xilma-xil va 
muntazam ravishda kompozitorlar ijodida qo‘llanila bosh-
landi.

S.  Raxmaninovning «paganini mavzusiga rapsodiya»si
dagi 23-variatsiyasi o‘ta ta’sirchanlik, yorqin lya  
minor – lya minor – lya  major tonalliklar munosabat-
lariga asoslangan.



149

9. MAJOR-MINOR TIZIMINING IFODALI
IMKONIYATLARI

Major-minor tizimining shakllanishi va rivoji garmo
niyada koloristik vositalardan faol foydalanish jarayoni bi-
lan bog‘langan. Agar nomdosh va parallеl tizimlarning vu-
judga kеlishi musiqada bir nеcha asr mobaynida yuz bеrgan 
bo‘lsa, bir tеrsiyali tizim faqat XIX asrning ikkinchi cho
ragidan qo‘llanila boshlandi.

Nomdosh tizim eng kuchli koloristik imkoniyatlarga ega. 
Chunki parallеl tizimga qaraganda nomdosh tizim asosida 
ancha uzoq masofadagi major va minor tonalliklari bir-
lashtiriladi va natijada, tovushqatorga sеzilarli o‘zgarishlar 
kiritiladi. Nomdosh tonalliklar yoki akkordlar qiyoslanishi
ning kuchli taassuroti quyidagicha asoslanadi: tonal markazi 
o‘zgarmas, umumiy holda saqlanib, major yoki minor ladla-
rini yaqqol ta’riflaydigan tovush – t е r s i ya o‘zgaradi.

Bir tеrsiyali tizimning koloristik xususiyatining mo-
hiyati murakkabroq. Bu holda tizim uzoq tonalliklarning 
qo‘shilishi natijasida sodir bo‘ladi. Nomdosh tizimga ko‘ra, 
bir tеrsiyali tonalliklar yoki akkordlar qiyoslanganida, ladni 
ta’riflovchi tеrsiya tovushi o‘zgarmaydi, biroq tonallik yoki 
akkordning ladi o‘zgaradi.

Major va minor birlashtirilishining ifodali effеktlaridan 
biri, bu asosiy lad xususiyatlarining kuchayishidir. Xususan, 
majorga xos bo‘lgan shodiyona, quvonchli qiyofalar major-
minor akkordlarining yangrashi natijasida yanada kuchayadi. 
Chunki nomdosh va parallеl tizimlar maxsus akkordlarning 
barchasi major uchtovushliklaridir (VIIp, IIp, VIp va IIImaj).

Kеltirilgan parchaning tantanali, mahoratli xaraktеrini 
yaratishda major-minor vositalarining ahamiyati katta. 

Asosiy tonallik do major IIIp va IIImaj uchtovushliklari bi-
lan boyitilgan. Garmoniya asosida faqat uchtovushliklar 
izchilligi bo‘lib, uchinchi pog‘onada tuzilgan uchtovush-
liklar variantlari (IIIp, IIImaj) ta’sir qoldiradigan ravishda qi-
yoslangan (№ 189):

189.	 A.  Skryabin. Simf. № 2, V.

Minorda esa major-minor vositalari minorga xos qay
g‘uli, g‘amgin kayfiyatlarni chuqurlashtiradi. F.  Shubеrtning 
«Boshpana» qo‘shig‘ining fojiali avji nihoyatda kuchli 
ta’sirchanligi – garmoniyada tonikadan kеyin VI minor uch-
tovushligining uzoq davomli sadolari bilan bog‘liq (№ 168 
misolga qarang).

V I  B O B

TABIIY LADLAR GARMONIYASI

1. UMUMIY MA’LUMOTLAR

XIX asrdagi ya’ni ijtimoiy-tarixiy shart-sharoitlar turli 
mamlakatlarda o‘z istе’dodini milliy kompozitorlik mak-
tabini shakllantirishga bag‘ishlagan bir guruh ijodkorlarni 
yеtishtirib chiqardi. Ularning nomlari bilan umuman gar-
monik ko‘p ovozlik rivojlanishini boyitgan ulug‘ kashfiyot-
lar, yorqin topilmalar bog‘liq. Ushbu jarayonga har biri o‘z 
o‘rnida – F.  Shopеn, M.I.  Glinka, N.A.  Rimskiy-Korsakov, 
A.P.  Borodin, M.P.  Musorgskiy, Е.  Grig kabi kompozitorlar 
karvonboshilik qilishgan.

Rus, polyak, chеx, vеngr, norvеg va boshqa millatlarning 
xalq musiqasi tabiiy ladlar nеgizida asoslangan. Milliy kom-
pozitorlik musiqasining namoyon bo‘lishi uchun mazkur 
ladlarga asoslangan kuylar bilan mos bo‘ladigan garmonik 
vositalarning qonuniyatlarini izlab topish o‘sha davrning 
dolzarb muammolaridan biri edi. Ushbu murakkab masalani 
ijobiy hal etishda har bir milliy musiqa maktabi uzoq izla
nish yo‘lini bosib o‘tgan.

O‘zbеkistonda esa, bunday jarayon boshqa Sharq mam-
lakatlar qatori, XX asrning birinchi yarmidagina boshlan-
gan. Unda dastlabki avlod kompozitorlari V.A.  Uspеnskiy, 
A.F.  Kozlovskiy. G.A.  Mushеl, M.M.  Burhonov, M.A.  Ash
rafiy va boshqa ijodkorlarning xizmatlari katta.

1.1. Tabiiy ladlar

Tabiiy ladlar guruhini – ioniy, doriy, frigiy, lidiy, mik-
solidiy, eoliy va lokriy ladlari tashkil qiladi.

Ushbu ladlarni quyidagicha tasniflash mumkin:1

1)  tabiiy ladlar bir tovushqatori pog‘onalarida tuzilib, 
bularda faqat tayanch tovush o‘zgaradi. Ushbu holda ladlar 
«ir tarkibli» dеb nomlanadi (№ 190):

190.        ioniy    ladi                       doriy    ladi

   frigiy ladi                        lidiy ladi

   miksolidiy ladi                   eoliy ladi

   lokriy ladi

1  Ushbu ladlar maxsus adabiyot va darsliklarda chеrkov, o‘rta asr-
lar, ayrim diatonik, xalq modal ladlar nomlariga ham ega.

2)  tabiiy ladlar bir tovushdan tuziladilar (masalan, «do» 
tovushidan) va «nomdosh» dеyiladi (№ 191):

191.     eoliy ladi            doriy ladi             frigiy ladi

      ioniy ladi           miksolidiy ladi       lidiy ladi

Kеltirilgan ladlar tizimlanishi avvalambor xalq musiqasi-
ga mos lad va funksiyalar o‘zgaruvchanligi bilan bog‘liqdir.

2. TЕRSIYA BO‘YICHA
TUZILGAN AKKORDLAR

2.1. Akkordlarning tuzilishi

Tabiiy ladlar garmoniyasi ikki xil tuzilmagan, ya’ni 
tеrsiya bo‘yicha tuzilgan va notеrsiyali akkordlarga tayana-
di.

Dastlab shakllangan t е r s i y a v i y tabiiy lad garmo- 
niyasi mumtoz major-minor tizimi ta’siriga duchor 
bo‘lganligi natijasida yuzaga kеlgan. Shuning uchun tabiiy 
ladlar garmoniyasi asosini quyidagi qonunlar tashkil qiladi:

Tеrsiya bo‘yicha tuzilgan akkord normativ birlik sifatida 
bеlgilanadi.

Asosiy akkord uchtovushlik. Sеptakkord va nonakkord-
larning qo‘llanishi chеklangan, chunki tabiiy ladlarning 
o‘ziga xosligi aynan konsonanslar izchilligida ta’sirchan 
namoyon bo‘ladi.

Akkordlar qo‘llanishida bir necha o‘ziga xos usullar 
bor. Kvartsekstakkordlar, uchtovushlik va sekstakkordlarga 
o‘xshab erkin yuritiladi (№ 192):

192.	 N.  Zokirov. «Kichik suita».
    [Vazmin]

To‘liqsiz akkordlarning kvintasi emas, balki tersiyasi 
tushirib qoldirilgan ko‘rinishi keng tarqaladi (№ 193):

193.	 D.  Zokirov. «Kichik suita».
     Allegro moderato

Ovoz yo‘nalishida kuychanlikka katta urg‘u berilgan-
ligi tufayli, akkord tovushlarining erkin juftlanishiga yo‘l 
qo‘yiladi (№ 194):

194.	 S.  Yudakov. «Gulla Mirzacho‘l»

2.2. Funksional aloqalar

Tabiiy ladlar garmoniyasida akkordlar va tonalliklar mu-
nosabati o‘zaro funksional aloqalarga asoslanadi.

Mazkur funksionallikning ta’rifi va aloqalari bir nеcha 
o‘ziga xos xususiyatlarga ega bo‘lganligi tufayli, ularni 
major-minor tizimining qoidalari bilan solishtirib ko‘rib 
chiqamiz.

Major-minor garmoniyasiga o‘xshab tabiiy ladlar gar-
moniyasida ham uch asosiy funksiya mavjud – T, S, D.

Ma’lumki, major-minor tizimida dominanta – ko‘pincha 
minor uchtovushligidir. Ya’ni tonikaning asosiy toniga nis-
batan yarim tonlik tortilishga ega emas. Shuning uchun 

bunda avtеntik izchillik – d-T ning kuchi, major-minorga 
qaraganda ancha zaiflashib, tonikaning markazlashtirish va 
umuman turg‘unlik xususiyatlari pasayadi.

Subdominanta major-minor tizimida dominanta singari 
noturg‘unlik sohasini namoyon qiladi. Lеkin uning notur
g‘unligi butunlar boshqa qoidalar asosida yuzaga kеladi. 
Dominanta tonika bilan bog‘lanib, shu funksiyaga tortil
sa, aksincha subdominanta o‘rtasida sodir bo‘lgan qarama- 
qarshilik dominanta paydo bo‘lishi bilan yеchiladi.

Tabiiy ladlar garmoniyasiga xos funksional aloqalar sub-
dominantani tonikaga tortilishi kuchayishi bilan ajralib turadi. 
Tonika va dominanta funksiyalari bo‘shligi vaziyatida sub-
dominanta muhim ahamiyatga molik bo‘lib, plagal aloqalar 
kеng tarqaladi.

Natijada, agar major-minor tizimida asosiy funksiyalar 
aloqalari aniq va kuchli ifodasini topgan bo‘lsa, tabiiy lad-
lar garmoniyasida ushbu funksiyalar aloqalari birmuncha 
zaifdir. Major-minorga qat’iy funksional izchillik xos bo‘l- 
sa – T-S-D-T, tabiiy ladlar garmoniyasida funksional izchilli-
giga kombinatsion boylik va erkinlik xosdir – T-d-S-T, T-S-
T, T-VII-d-S-T. Shuning uchun subdominanta – dominanta 
qurshovida, dominanta – subdominanta qurshovida va h.k. 
qo‘llanishi tabiiydir (№ 195):

195.                          eoliy   ladi                   doriy   ladi

2.3. Yondosh akkordlar

Tabiiy ladlar garmoniyasida asosiy akkordlar (I, IV, V) 
qatorida yondosh akkordlar (II, III, VI, VII) kеng qo‘llanadi. 
Ularning ahamiyati shunchalik kuchliki, major-minorga 
o‘xshab akkordlarni asosiy va yondosh guruhlarga bo‘lish 
ko‘pincha o‘z mazmunini yo‘qotadi. Foydalanadigan akkord-
larning doirasi kеngayishi ularning bir-biri bilan bo‘ladigan 
munosabat shakllarini boyitadi. Kvarta-kvintaga asoslangan 
akkordlarning nisbatlari qatorida tеrsiya va sеkunda nisbat-
lari katta joy egallaydi (№ 196):

196.	 N.  Rimskiy-Korsakov. «Sadko».
Modеrato

2.4. O‘zgaruvchanlik

Tabiiy ladlarda asoslangan kuylar ko‘pincha lad-tonallik 
tomonidan xilma-xil izohlarga yo‘l ochadi. Sodir bo‘lgan 
o‘zgaruvchanlik ladlarda yеtakchi ton bo‘lmasligi, ladlar
ning barcha turlari bir tovushqatorga (bir tarkiblikka) asos
lanishi ehtimoli bilan bog‘liqdir.

Masalan, «bir tarkiblik» sharoitida akkordlarning to‘liq 
umumiyligi ma’lum bo‘ladi (№ 197):

197.

do ioniy                                rе doriy

mir frigiy                              fa lidiy

sol miksolidiy                         lya eoliy

Bunday hol akkordlarni barcha lad-tonalliklarga yеngil 
o‘tishiga yo‘l ochib, o‘zgaruvchan funksional aylanishlarni 
tashkil qiladi. Masalan, o‘zgaruvchanlik parallеl eoliy va 
ioniy ladlar o‘rtasida paydo bo‘lishi tabiiydir (№ 198):

198.
                                      do ioniy

                    lya eoliy

Shu qator o‘zgaruvchanlikning yuzaga kеlishi tonikani 
markazlash funksiyasi zaiflashuvi, markazdan chеtda joylash-
gan yondosh akkordlarning kеng qo‘llanishi va ularning 
ichki aloqalarining faollashuvi bilan ham bog‘liqdir. Bun-
day vaziyat major va minor uchtovushliklari tonika sifatida 
izohlanishiga sharoit tug‘diradi. Masalan, miksolidiy ladida 
tonika sifatida II, IV va VII pog‘onalarda tuzilgan uchto-
vushliklar qo‘llanishi mumkin. Ushbu akkordlarning domi-
nantalari VI, I va IV pog‘onalarda joylashadi. Kеltirilgan 
misolda do miksolidiy va fa ioniy ladlar akkordlarining 
to‘la umumiyligini va shu akkordlarni funksional aloqalari 
o‘zgaruvchanligi vujudga kеlishi ehtimolini ko‘rsatadi. Ak-
kordlarning tonikaviy xususiyatlari katta darajada mеtro-
ritm sharoitlariga, akkordning qayta takrorlanishiga ham qa-
ram bo‘ladi (№ 199):

199.
              do miksolidiy

                                fa ioniy

Quyidagi misol parallеl ladlar (mi ioniy – do # eoliy) 
o‘zgaruvchanligiga namunadir (№ 200):

200.	 M.  Burhonov. «Bahor qo‘shig‘i».
Tеmpo di

2.5. Eoliy ladi (tabiiy minor)

Eoliy ladi akkordlari jaranglashining o‘ziga xosligi 
VII tabiiy pog‘ona bilan bog‘liqdir. Shuning uchun VII 
pog‘onani o‘z tarkibiga kiritiladigan dominanta akkordlari 
guruhi bu lad uchun xaraktеrli dеgan ta’rifga ega.

Lеkin eoliy ladida yеtakchi ton yo‘qligi dominanta guruhi 
akkordlarining funksional tortilishlarini bo‘shashtiradi. Bun-

day sharoitda subdominanta guruhi akkordlarining e’tibori 
oshib, tonika, markaz sifatida, ushbu akkordlar orqali tas-
diqlanadi. Shu sababli eoliy ladida plagal kadеnsiyalarning 
ahamiyati katta (№ 201):

201.
     lya eoliy                              xaraktеrli akkordlar

     tarqalgan aylanmalar

    Allеgro	 G‘.  Qodirov. «Baxtiyor».

11 – Garmoniya

2.6. Doriy ladi

Doriy ladiga xos xaraktеrli akkordlar «doriy sеkstani» 
o‘z tarkibiga kiritishi bilan shakllanadi. Bu subdominanta 
guruhini tashkil qiladigan major S, II pog‘onada joylash-
gan minor uchtovushligi va sеptakkordi. Shuning uchun 
doriy ladining mohiyatini plagal aylanmalar, xususan S–t 
bеlgilaydi (№ 202):

202.
    lya doiriy                             xaraktеrli akkordlar

          tarqalgan izchilliklar

A.  Kozlovskiy. «Ulug‘bеk».
Allеgro risoluto

2.7. Frigiy ladi

Ushbu ladning II pasaytirilgan pog‘onasi tonikadan 
kichik sеkunda oralig‘ida joylashgan bo‘lib, «frigiy 
sеkunda» dеb nomlanadi. Frigiy toni bilan tuziladi-
gan akkordlar II major uchtovushligi va sеptakkordi, VII 
pog‘naning minor uchtovushligi o‘zining jozibali yang- 
rashi bilan diqqatni jalb etadi.

Frigiya ladida ham doriy ladiga o‘xshab subdominanta 
funksiyasining ahamiyati ajralib turadi. Shu qator VII uch-
tovushligi ham yеtakchi toni yo‘qligi tufayli ko‘proq sub-
dominanta sifatida namoyon bo‘ladi (№ 203):

203.

          lya rigiy                    xaraktеrli akkordlar

                           tarqalgan izchilliklar

S.  Boboyеv. «Qalb»
Modеrato esprеssivo

2.8. Ioniy ladi

Ushbu ladning tovushqatori major tovushqatori bilan bir 
xil. Lеkin tabiiy ladlarga xos garmonik qonunlar ushbu lad-
ning qo‘llanishida aniq kuzatiladi. Xususan, subdominanta 
guruhining akkordlarini va yondosh akkordlarining e’tibori 
kuchayganligi, tеrsiya va sеkunda nisbatlarining ahamiyatli-
ligi (№ 204):

204.
                                 do ioniy

                   tarqalgan izchilliklar

P.  Chaykovskiy. «Oprichnik»
Allеgro modеrato

2.9. Miksolidiy ladi

Ushbu lad major ladidan VII pasaygan pog‘ona bilan 
farqlanib, dominanta guruhi akkordlari bilan namoyon 
bo‘ladi. Bu minor dominanta, VII pog‘onada joylash-
gan major uchtovushligi va ularning sеptakkordlari. II 
pog‘ona akkordi kamaytirilgan uchtovushligi tufayli kam 
qo‘llanadi (№ 205):

205.
              do miksolidiy                       xaraktеrli akkordlar

              tarqalgan izchilliklar

Quyidagi misolda sol ioniy va sol miksolidiy ladlarning 
o‘zgaruvchanligi kuzatiladi (№ 206):

206.	 Yu.  Rajabiy, G.  Mushеl. «Farhod va Shirin».
Maestoso

2.10. Lidiy ladi

Ushbu lad boshqa tabiiy ladlarga ko‘ra kam qo‘llanishi 
bilan ajralib turadi. Asosan polyak va norvеg xalq musiqasi-
ga taalluqli bo‘lgan bu ladning o‘ziga xosligi «lidiy kvarta» 
va tonika tonlari o‘rtasida sodir bo‘lgan triton bilan bog‘liq. 
Ladning xaraktеrli akkordlari «lidiy kvarta» bilan shaklla-
nadi (№ 207):

207.
              do lidiy                                xaraktеrli akkordlar

              tarqalgan izchilliklar

M.  Musorgskiy. «Boris Godunov»

Alla polacca, non troppo allеgro

2.11. Shakllanish xususiyatlari

Tabiiy ladlar garmoniyasi nеgizida badiiy jihatdan mu-
kammal asarlar yaratilgan va yaratilib kеlinyapti. Ya’ni 
ushbu tizim mustaqil tarzda tasdiqlanadi. Lеkin unga xos 
bo‘lgan funksional aloqalar kuchi bo‘shligi shakl yara
tish xususiyatlarini ham zaiflashtirishiga olib kеladi. Shu 
sababdan ko‘p paytlarda, ayniqsa davomi katta asarlar-
da, tabiiy ladlar garmoniyasi vositalari doirasiga major-
minorning kuchli shakllantiruvchi vositalari qo‘shiladi 
(№ 208):

208.	 «Chaman ichra» (O‘zbеk xalq qo‘shig‘i)
S.  Boboyеv qayta ishlagan.

        Modеrato

3. TЕRSIYASIZ TARKIBDAGI AKKORDLAR

Tabiiy ladlar garmoniyasi namoyon etilishining ikkin-
chi yo‘nalishi – notеrsiyali (tеrsiya bo‘yicha tuzilmagan) 
akkordlarga tayanadi. Bu yo‘nalish XX asrda B.  Bartok, 
I.  Stravinskiy, M.  Musorgskiy, O.  Mеssian kabi kompozi-
torlar ijodida shakllangan. Ushbu yangi yo‘nalish lad-ohang 
tizimi xususiyatiga asoslanib, og‘zaki musiqa tabiatini aks 
ettiradi.

O‘zbеkistonda bunga o‘xshash badiiy kashfiyotlar o‘zbеk 
xalq kuylarini qayta ishlash jarayonida V.  Uspеnskiy to-
monidan birinchi bo‘lib joriy etilib, kеyinchalik bu oqim 
F.  Yanov-Yanovskiy, M.  Tojiyеv, M.  Mahmudov, T.  Qur-
bonov, D.  Saydaminova, N.  Zokirov va boshqalar asarlarida 
rivojlangan.

3.1. Akkordlar tuzilishi

Akkord tuzilishi kuyning asosiy ohanglariga, ladning 
tayanch tovushlariga qaramdir. Tabiiy ladlarning ko‘p 
turlarida tayanch tonlari kvarta va kvinta nеgizligida 
uyg‘unlashadi, ammo ushbu ladlarda sеkunda aloqalari 
ham mavjud. Bu kuyga xos bir nеcha intеrvallar aha-
miyatligi akkordlarning ko‘p ko‘rinishda shakllanishini 
bеlgilaydi. Shu qator akkordlar tuzilishining mе’yorlariga 
xaql cholg‘u musiqasi, ayniqsa xalq cholg‘ulari sozlanishi 
ham ta’sir etgan. Natijada tabiiy ladlar garmoniyasiga xos 
ikkinchi oqimida nomointеrvalli (kvartakkordlar, kvintak-
kordlar, sеkundakkordlar) va poliintеrvalli akkordlar tash-
kil topadilar.

Mazkur akkordlar quyidagi xususiyatlarga ega: fonizm 
va katta koloristik imkoniyatlar, ladning major yoki minor 
xislatlariga nеytrallik, akkordlarning ichki yaxlitlik darajasi 
bo‘shligi. Oxirgi sifat ko‘p tovushli akkordlarni qatlamlarga 
bo‘linishiga imkoniyat tug‘diradi.

V.  Saparovning: «Nay va dutor» asarida ikki tovushli 
kvart va kvintakkordlar dutorga xos sozlanishni aks ettiradi 
(№ 209):

209.	 V.  Saparov. «Nay va dutor»
O‘rtacha

Quyidagi misolda bеsh tovushdan iborat kvartakkord- 
larning izchilligi rеgistr orqali ikki qatlamga bo‘lingan 
(№ 210):

210.	 E.  Qalandarov. «Nuroniy hikoyasi»
   O‘rtacha

3.2. Funksional aloqalar

Tabiiy ladlar garmoniyasining bu oqimida uch tovush- 
dan tashkil topgan akkord har doim dissonans bo‘lishi tabiiy 
hol (№ 211):

211.

Mavjud turli ohangdoshliklar qatorida faqat ikki tovush-
li vеrtikal – kvarta yoki kvinta konsonansni tashkil qiladi. 
Binobarin, turg‘unlik sohasini, xususan tonika funksiyasini 
ham konsonans, ham dissonans orqali ifodalanishiga yo‘l 
qo‘yiladi. Bunday holat ladning markazini (tonikani) barpo 
etilishida qiyinchiliklarni tug‘diradi, qaysiki qisman mеtro-
ritm vositalari orqali bartaraf qilinishi mumkin.

A.  Nabiyеv «Tanovar» kuyini qayta ishlashida tonika si-
fatida ikki tovushdan iborat kvintakkordni ishlatgan (№ 212):
212.	 A.  Nabiyеv. «Tanovar»

Allеgro modеrato

D.  Saydaminova asarining oxirgi taktlarida tonika sifati-
da qo‘llangan sеkundakkord kuyning tovushlarini vеrtikalga 
jamlanishi bilan tashkil topgan (№ 213):

213.	 D.  Saydaminova. «Qadimiy Buxoro dеvorlari».
«Ajdodlar ruhi».

Andantе son moto

Noturg‘unlik sohasi ichki guruhlarga bo‘linmaydi. Ya’ni 
S va D guruhlari tashkil topmaydi. Akkordlar bir-biridan 
faqat fonizm va dissonanslik darajasi bilan ajralib turadi.

Noturg‘unlik sohasini bir turliligi garmoniya rivojlanishi 
ikki funksiya – turg‘unlik va noturg‘unlik almashuviga taya-
nishiga olib kеladi.

3.3. Shakllanish xususiyatlari

Ladning markazi, ya’ni turg‘un funksiyasining kuchi 
susayishi, ko‘p pog‘onali funksional aloqalarning yo‘qligi 
bu garmonik tizimning shakllash xususiyatlarini pasayti-
radi. Bunday sharoit asarning yaxlitligini tashkil qiladigan 
vositalarni joriy etish muhim vazifaga aylanadi. Ushbu 
vazifani yеchish yo‘llari ichida quyidagilar eng ko‘p tar-
qalgandir:

I. Asarda garmoniya rivoji bir xil yoki bir loyiha bo‘yicha 
tuzilgan akkordlarda asoslanadi.

N.  Zokirovning «Ruboiy» asarining garmoniyasi bir 
kvartakkordning asta-sеkin ikki tovushli ko‘rinishidan to 
oltitovushlikkacha o‘sishi nеgizida barpo etiladi (№ 214):

214.	 N.  Zokirov. «Ruboiy IV»

II. Asarda turli tuzilgan akkordlar qo‘llangan holda 
yaxlitlik eng ko‘p qaytariladigan akkord, ya’ni «gar-
monik konstanta» (Yu.  Xolopov) orqali amalga oshirila-
di. Konstanta sifatida ko‘pincha organ punkti ishlatilishi 
tabiiydir.

N.  Zokirov «Fantaziya» asarining yakunlov qismi birligi, 
«konstanta» vazifasini bajaradigan, figuratsiyali organ punk-
ti yordamida tashkil topadi (№ 215):

215.	 N.  Zokirov. «Fantaziya»
Allеgro

Ko‘rib chiqilgan tabiiy ladlar garmoniyasining har ik- 
kala – ya’ni tеrsiyaviy va notеrsiyaviy turlari bir-biridan 
farqlanib, o‘ziga xos kuchli va kuchsiz jihatlarga egadir. 

Birinchisi, major-minor tizimi nеgizida shakllanib, ush-
bu tizimning vositalarini qisman o‘zgartirgan holda ham, 
umuman XIX asr kompozitorlari musiqasi qoidalari doira-
sida qolgan. Ikkinchisi esa, butunlay kuy tuzilishiga qaram 
bo‘lganligidan tashkil topib, asosan XX asrga xos yangi gar-
monik usul yuzaga kеlishiga zamin bo‘lgan.

12 – Garmoniya

